
CONGREGATIO GENERALIS XCIV 

5 octobris 1964 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Celebratur hodie congregatio generalis 94, quam moderabitur em.mus 
ac rev.mus D. card. Iulius Dopfner, arch. Monacensis. 

In hac congregatione, Patres venerabiles, prout dictum est, fient 
suffragationes quatuor circa primum caput cum prooemio schematis 
de Oecumenismo. Sed antea, legitur relatio. Post lectam relationem, 
legentur singulae suffragationes et suffragium dabitur iuxta formulam 
iam notam: placet et non placet tantum. 

Verbum postulaverunt circa schema de divina revelatione, nempe 
circa capita quae nunc disceptantur, em.mi ac rev.mi PP. DD. cardd. 
Albertus Meyer, arch. Chicagiensis in Statibus Foederatis Americae 
Septemtrionalis; Augustinus Bea; exc.mi PP. DD. Ioannes Weber, arch. 
Argentinensis in Gallia; Franciscus Simons, ep. Indorensis in India; 
Primus Gasbarri, ep. adm. ap. Grossetanus in Italia; Iacobus Flores, ep. 
Barbastrensis in Hispania; Carolus Maloney, ep. aux. Ludovicopolita-
nus in Statibus Foederatis Americae Septemtrionalis; Casimirus Mor­
cillo, arch. Matritensis-Complutensis in Hispania; Neophytus Edelby, 
arch. tit. Edessenus Melkitarum; Petrus Maleddu, praef. ap. Hingan-
fuensis in Sinis; Eduardus Schick, ep. aux. Fuldensis in Germania; 
Raphael García, arch. Granatensis in Hispania; Villelmus Philbin, ep. 
Dunensis in Hibernia; Ioseph Heuschen, ep. aux. Leodiensis in Belgio; 
Ioseph Cordeiro, arch. Karachiensis in Pakistán; Emmanuel Del Rosa­
rio, ep. Malolosinus in Philippinis; Armandus Fares, arch. Catacensis 
in Italia; Aloisius Carli. ep. Signinus in Italia; Constantinus Caminada, 
ep. Ferentinus in Italia; Paulus Barrachina, ep. Oriolensis in Hispania; 
Aemilianus Cekada, ep. Scopiensis in Jugoslavia; Hermannus Volk, ep. 
Moguntinus in Germania; Ioannes Ferreira, praef. ap. in Guinea Lusi­
tana; Petrus Boillon, ep. Virodunensis in Gallia; Carolus Maccari, arch. 
Montis Regalis in Pedemonte in Italia. 

Moderator: Velit nunc daré relationem de cap. I schematis de Oecu­
menismo exc.mus D. Ioseph M. Martin, arch. Rothomagensis. 

E X C . M U S P. D. IOSEPH M. MARTIN 
Archie pisco pus Rothomagensis 

RELATIO 

S U P E R C A P U T I 

Hic agitur tantum de praesentatione Capitis primi Decreti de Oecu-
menismo, iuxta observationes Patrum Conciliarium emenda ti. 

Praesentatio haec breviori modo fieri potest. 
Etenim, textus completus Decreti iam die 21 novembris 1963 Con-

gregationi generali in Aula exhibitus est, et Patribus ita placuit, ut per 
1.966 sufJragia contra 86 aestimaverint eum tanquam fundamentum 
ulterioris disceptationis acceptari posse. 

Abhinc, perdurante secunda sessione Concilii et deinceps, circiter 
500 observationes factae sunt, inter quas 75 nomine plurimorum Patrum. 

Expositio praecisa laboris Secretariatus indicatur in Relatione quam 
Patres prae manibus habent, et ideo supervacaneum mihi videtur legere 
quod typis imprimitur (videte pag. 51 et seq. in fascículo). 

Sermo meus solummodo ad sequentia reducitur. 

I - Spiritus et criterio, laboris Secretariatus ad Unitatem fovendam. 
Postquam auditores attentissimi fuimus in Aula, relatores fidelis-

simi voluimus esse, ita ut mentem Patrum Concilii plene participemus, 
et nunquam nostrum modum cogitandi substituamus opinioni Congre­
ga tionis generalis. 

Omnes observationes a Patribus factae diligentissime collatae et per-
pensae sunt, primo a Peritis, deinde a Membris Secretariatus in sessione 
plenaria, per sat longurii tempus producía, et in adiuncíis labori opprime 
faventibus 

Methodus adhibita in revidendis textibus indicatur in fascículo, pa­
gina 52, sub numeris 1-2-3-4. 

Animadversiones post impressionem textus receptae, plañe iuxta 
eadem criterio et cum pari benevolentia studio subiicientur} 

I I - Principaliores modificationes. 
Quatuor tantum 3 noíandae suní. 
— Prooemium. Plures Paires opíabaní ul lexíui schemaíis prae-

ponaíur aliquod prooemium, quo iam in initio Decreti clare appareal 
ralio eius et obiectum proprium. 

Speramus quod novus textus qui verbis incipit: « XJnitatis redinte-
gratio », expectationi Patrum respondebit et praeterea, in quantum pos-
sibile, fratribus nostris seiunctis placebit. 

In fine textus ...4 specificatur quod Decretum in doctrina in Constitu-
tione De Ecclesia expósita ni ti tur et cum ea bene conectitur. 

— Titulus Capituli Primi. Prior titulus modificatus est. Non amplius 
dicitur: « De catholici Oecumenismi principiis », sed: « De catholicis 
Oecumenismi principiis ». Haec modificado grammatica non momento 
caret. Significat etenim quod non datur specialis Oecumenismus catho-
licus, sed Oecumenismus unicus, et Catholici invitantur ut cum eo adla-
borent, fideliter adhaerentes propriis principiis. 

— Actio Spiritus Sancti. Pag. 6, linn. 18-24. Nova redactio ex-
presse profitetur opus Spiritus Sancti in vita Ecclesiae. Hac additione 
ampliori respondetur votis multorum Patrum qui postulabant ut fusius 
et magis explicite sermo fiat de Spiritu Sancto et de eius influxu in 
oeconomia salutis. 

— Descriptio Oecumenismi (pagg. 8-10, n. 4). Numerus ille notabi-
liter modificatus est ut votis plurium Patrum consulatur qui definitionem 
pleniorem Oecumenismi exoptabant. 

Descriptio nova proponitur, ut facile cognosci possint notae essen-
tiales Oecumenismi, qui non est formula statica sed Motus a Spiritu 
Sancto excitatus, cuius progressum futurum definiré non possumus: 
« Spiritus ubi vult spirat ». 

I I I - Progressus actionis oecumenicae. 

Antequam ad suffragationem procedatur, cuius momentum sane omnes 
perspiciunt et aestimant, opportunum videtur notare progressum con-
tinuum Actionis oecumenicae, cui novus impulsus a Concilio certe da-
tus est. 

Plurimi sunt inter nos, fideles et sacerdotes, qui magis magisque 
gravitatem sentiunt scissurae inter Christianos, eamque deplorant. Mul-
tis in locis crebrior efficitur cura cogitatioque in causam Unitatis, necnon 
oratio et conatus ut melius intelligatur hac in re propositum Iesu Christi. 

Colloquia cum Observatoribus non tantum cognitionem personalem 
inter nos procurarunt, sed etiam contulerunt ad instaurationem novi 
generis relationum et fiduciae mutuae inter confessiones christianas, 
et hoc iam absque dubio progressum constituit aestimabilem et reapse 
aestimatum. Ex his ómnibus multum licet exspectare, praesertim si 
unusquisque nostrum et fratrum seiunctorum conatur, sub influxu Spi­
ritus Sancti, propriam renovationem promoveré. 

Denique, ut omnes plañe sciunt (sed hoc semper libentissime recor-
damur), peregrinatio Summi Pontificis Pauli VI in Ierusalem, et oscu-
lum pacis « in occursu illo felici et in saecula memorabili » (ut ait Pa-
triarcha Athenagoras), tanquam nova pagina fuit illius historiae, a Pro-
videntia perductae, quae suum cursum pergit et cuius epilogus nondum 
expletur ...5. 

CONCLUSIO 

In memoriam revocentur mens et scopus Decreti ...6. Decretum hoc 
de Oecumenismo nec ignorare vult nec solvere praesumit difficultates 
quae inter nos exstant. Sed in conformitate cum spiritu a Summo Pontí­
fice nuper in Encyclica Ecclesiam suam manifestato, textus noster sibi 
proposuit, in lucem evidentem poneré « id quod nobis commune est » 
potiusquam notare « id quod nos dividit ». Haec est via egregia, et ad 
nostrum dialogum quam máxime apta. 

Ut ómnibus patet, agitur tantum de initio itineris. Non per decursum 
aliquot dierum restauran potest scissura saeculorum. Sed hoc certo affir-
mari potest: nihil restaurabitur in ignorantia et diffidentia reciproca, 
dum omnia possibilia sunt, opitulante Dei gratia, ubi viget spiritus com-
prehensionis, benevolentiae et fraternitatis. 

In hoc mundo convulso et obnubilato, nonne appropinquat hora 
redintegrationis Unitatis, secundum propositum Providentiae divinae? 

Haec est spes nostra et non solum nostra! 
Si Patres Conciliares tam unánimes sunt in approbando textum defi-

nitivum Decreti, quam in approbatione textus initialis, tune suffragium 
illud tanquam signum Providentiae apparebit in firmamento nostri tem­
poris? tanquam stella matutina quae, post procellam, surgit ante auroram. 

In oratione: 1 non in Urbe, sed prope lacum nuncupatum «d'Albano». 
2 deest. 3 deest. 4 huius prooemii. 5 Sicut ab aliquo dictum est, ianua 
aperta est, quam posthac nemo claudere poterit. 6 Et breviter hoc faciam, quia 
plerumque suae propriae causae detrimentum afíerunt oratores, qui adhuc nunc 
in térra degentes iam sunt sine fine dicen tes. 7 certae spei in cáelo nostri 
temporis populo Dei peregrinan ti apparebit. 

Secretarius generalis: Legitur textus subiiciendus primae suffragatio­
nis. Videatis, Patres venerabiles, libellum cui titulus « Schema decreti 
de Oecumenismo », pag. 5, n. 1 [cf. vol. III, pars II, pag. 296]. 

Placetne, Patres venerabiles, an non placet hic textus? 

Moderator: Transeamus nunc ad disceptationem de schemate de di­
vina revelatione, et quidem de capitibus restantibus a I I I usque ad VI. 

1 

E M . M U S P. D. ALBERTOS GREGORIUS CARD. MEYER 
Archie pisco pus Chicagiensis 

Venerabiles Fratres, 

Cap. I I I nostri schematis de divina revelatione simul placet et minus 
placet. 

Placet optimum summarium principiorum solidae et fructiferae 
exegeseos, quod par. praesertim 1 12 proponitur. Ibi nempe utilissimum 
hermeneuticae instrumentum, nostra aetate accuratius elaboratum, scil. 
methodus generum litterariorum, feliciter consociatur cum regula diu 
nota et ab exegeta catholico adhibita, scil. respectu, ut dicitur in textu2 

« ad contentum totius Scripturae, in viva Ecclesiae traditione, sub ana-
logia fidei ». 

Quae cum ita sint, minus placet in nostro capite 3 quod natura inspi-
rationis exclusive sub ratione veritatis considera tur, et quidem veritatis 
stricte logicae, nempe propositionum. Inde sequitur quod ex ómnibus 
consectariis huius divini doni, unum solummodo explicite tractatur, 
inerrantia, quin Concilium progrediatur ultra doctrinam encyclicarum 
Providentissimus et Spiritus Paraclitus. 

Quod quidem, ut mihi videtur, dolendum est, quia eo tempore quo 
exegetae perpoliebant methodum generum litterariorum, theologi pro-
grediebantur in intelligenda natura divinae revelationis sub aspectu 
verbi Dei sese communicantis. Hic progressus agnoscitur et applicatur 
in prooemio, in cap. I schematis, in novo n. 17 initio cap. V. Et etiam 
ad illum alludit caput nostrum ubi dicit: « Deus in Sacra Scriptura 
per homines modo hominum locutus est ». Contendimus ut quae alibi 
in schemate iam proponuntur, ad plenius exprimendam doctrinam de 
divina inspiratione adhibeantur. 

Sacra Scriptura, ut usus Ecclesiae per saecula referí, est verbum 
Dei. Nunc autem verbum Dei, uí quodlibeí aliud verbum, excedií me-
ram manifesiaíionem concepíuum alíeri. Verbum íriplicem functionem 
habet: 1. repraesentaí aliquid: obiectum nominat, cogitaíionem enun-
tiat, factum narraí; 2. personam loquenlem revelaí; osíendit eius ínti­
mos affectus et desideria; 3. alteram personam alloquiíur, eiusque reac-
íionem exciíaí, responsum exigit. 

Ideo verbum summarie describí potesí: acíio qua persona se expri-
mií el ad alteram tendit ad communicationem cum illa ineundam. 
Reapse verbum Dei eminenter hanc triplicem functionem exercet. Apo-

stolus igitur proclamat: « Vivus est enim sermo Dei et efficax et pene-
trabilior omni gladio ancipiti » ...4. 

Haec persuasio circa verbum Dei vitam christianorum antiquorum 
pervadebat. Ioannes vitam aeternam inveniebat in cognitione Dei per-
sonalis: « Haec est vita aeterna: Ut cognoscant Te, solum Deum verum 
et quem misisti Iesum Christum »; et Gregorius Magnus doctrinam 
Patrum concise exprimebat: « Disce cor Dei in verbis Dei ». 

Optandum igitur mihi videtur ut doctrinam de divina inspiratione 
etiam sub hac luce proponamus. Et exinde tria consequemur. 

1. Recte intelligemus veritatem specificam Sacrae Scripturae con-
sistere non tantum in disiunctis veritatibus variarum propositionum, 
quantum in earum relatione ad centralem revelationem Cordis Dei. 

2. Non exprimemus consectarium inspirationis termino negativo 
inerrantiae, sed positive verbis apostoli Pauli: « Omnis scriptura divi­
nitus inspirata utilis est ad docendum, ad arguendum, ad corripiendum, 
ad erudiendum in iustitia: ut perfectus sit homo Dei, ad omne opus 
bonum instructus ». 

3. Nobis offert contextum ex quo melius intelligere possumus con­
ceptum inerrantiae. Etenim facilius intelligemus quomodo divina reve­
latio componi possit cum humanis debilitatibus et limitationibus, in in­
strumento humano, sicut constat ex haud paucis exemplis ipsius Scri­
pturae ad quae etiam em.mus card. Konig, ultima congregatione generali, 
se retulit. Et dixi. 

In textu scripto tradito: 1 deest. 2 deest. 3 deest. 4 (Hebr. 
4, 12). 

2 

E M . M U S P. D. A U G U S T I N U S CARD. B E A 

Venerabiles Patres conciliares, 

Loquar de cap. TV usque ad VI. Ut notum est, textus schematis, de 
quo agimus, partim opus est commissionis mixtae, partim solius com­
missionis doctrinalis quae illud, post animadversiones a venerabilibus 
Patribus acceptas, emendavit. In his quae dicam, non attendo 1 utrum 
loci, qui mihi difficultates creant, sint opus commissionis mixtae vel 
opus commissionis doctrinalis2 solius, sed exponam 3 quid sentiam de 
textu emendato prout nunc prostat, a quocumque demum coetu con-
fectus sit? 

1. Ac primum quidem sincere gaudeo me posse afirmare schema 
complexive sumptum ..} valde placeré. Magni momenti est ut qualitates, 
quae in laudem schematis ajferri possunt,6 omnino conserventur. Sunt 
autem hae: 

a) Optime exponuntur puncta fundamentalia doctrinae de di­
vina revelatione, de Scriptura et traditione. Vix opus est dicere hoc 
maximi momenti esse in statu hodierno rerum in mundo. Permulti 
enim homines ...7, post delusiones in tot systematibus philosophicis ex­
pertas} quaerunt Deum, eius verbum eiusque lucem. Et schema mini­
sterio pastorali proinde 9 optime inservit. 

b) ítem valde laudandum est expositionem fieri praevalenter 
modo positivo. Scio equidem plures Patres postulasse, ut schema ma­
gis insistat in damnandis erroribus. At mea quidem humili sententia, 
melior modus erroribus occurrendi est expositio positiva doctrinae ca­
tholicae. Quae sententia non tam mea est, quam ipsius Summi Ponti-
ficis Ioannis XXIII, veneratae memoriae}0 qui in Concilio aperiendo 
explicitis verbis asseveravit: « Ad praesens tempus quod attinet, Christi 
Sponsae placet misericordiae medicinam adhibere, potius quam severi-
tatis arma suscipere; magis quam damnando, suae doctrinae vim ube-
rius explicando putat hodiernis necessitatibus esse consulendum » 
Hoc valet etiam de doctrina de inspiratione de Novo et Veteri Testa­
mento}2 

c) Recte deinde 1 3 factum est quod Concilium, non se immisceat 
in quaestiones disputatas inter catholicos, sed exponit, quae in communi 
possessione sunt ...14. 

d) Denique15 expositio etiam eo excellit, quod res máxime16 

e S. Scriptura et antiquiore traditione probantur, immo quod in tota 
expositione adhibetur lingua máxime biblica, et multi textus vel saltem 
expressiones biblicae habentur.11 Quae omnia ...18 etiam multum iuvant 
ut doctrina expósita a fratribus christianis non catholicis facilius intel-
legatur et saltem aliquo modo admittatur. 

2. Tamen schema in pluribus rebus non solum perfici posse sed etiam 
necessario perfici deberé videtur. Qua in re ob temporis brevitatem sola 
aliqua summa capita tangere possum, alia autem scripto secretariatui 
Concilii signifícabo. 

a) Ac primum quidem in aliquibus punctis doctrina ipsa com-
plenda et exactius exponenda est. Unum tantum exemplum: Non puto 
momentum librorum Veteris Testamenti satis apte et complete 1 9 de­
scribí, ubi dicitur Vetus Testamentum ideo speciatim a Christi disci-
pulis legendum esse, « quia — pag. 34 2 0 — quia vividum sensum Dei 

sanctissimi ac clementissimi luculenter exprimit » ...21. Ad hoc enim ob­
servan potest doctrinam de Dei clementia, i. e. de bonitate et miseri­
cordia multo clarius in Novo Testamento exprimi. Praeterea plura alia 
Veteri Testamento saltem praevalenter, nisi etiam exclusive propria 
sunt. Sic v. g. doctrina de Dei iustitia ...22, de Dei providentia, omni-
scientia, potentia et pluribus alus. ítem in libris didacticis amplissima 
habetur doctrina de vita religiosa et morali homine digne23 gerenda, 
de virtutibus et vitiis, de peccato eiusque poenis. Haec doctrina, etiamsi 
in Novo Testamento perficitur, minime aboletur, immo vim suam servat 
et saepe saepius in Novo Testamento, v. g. in Evangeliis et exhorta-
tionibus S. Pauli, ut nota et ulterius vigens supponitur. Demum Vetus 
Testamentum est schola única in suo genere precandi et praebet illam 
mirabilem collectionem precum, quod est Psalterium. Haec fere ergo in 
textu ut ratio ponantur, cur libri Veteris Testamenti etiam a Christi 
discipulis legendi sint ...24. 

b) Dein 2 5 doctrina aliquando clarius et magis praecise exprimenda 
est. V. g. in nn. 14-15 iterum iterumque transitus fit a Vetere Testa­
mento, quatenus designat libros S. Scripturae et ad Vetus Testamentum 
quantum76 significat Vetus Foedus, oeconomiam™ et viceversa ...2S. Haec 
formula saltem maiore explicatione indiget. ítem dicitur in eodem capite 
eosdem libros vim ac auctoritatem suam perennem servare, quia Di­
vino afilante Spiritu conscripti sint ...29. Pagina autem sequente affirma­
tur eosdem libros « plura imperfecta et provisoria continere ». Iamvero 
quae « provisoria » sunt evidenter non servant vim et auctoritatem, id 
quod v. g. de tota lege sic dicta rituali, i. e. de magnis partibus Veteris 
Testamenti omnino verum est ...30. 

c) Demum, tertio,31 pluribus locis res stylo magis claro et perspi­
cuo explicandae essent, ut veré intellegantur nec dubiis locum prae-
beant ...32. 

Quid v. g.33 significant verba illa initio cap. V: « Verbum Dei quod 
in Evangelio operatur in salutem omni credenti praecellenti modo per 
scripta Novi Testamenti inspirata efficax adest » ...34? Hic evidenter fit 
allusio ad verba Epistolae ad Romanos, Evangelium scil. esse virtutem 
Dei in salutem omni credenti ...35. Sed phrasis in schemate omnino mu-
tatur et iam non plene 3 6 intelligitur. 

Pag. 45, n. 26, dicitur: « Pariter Sacra Synodus christifideles omnes, 
praesertim sodales religiosos, vehementer peculiariterque exhortatur, ne 
ob ignorationem Scripturarum ignoratione Christi laborent ». Nonne 
haec formula negativa praesertim ad sodales religiosos directa ab eis iure 
ut ofensiva habebitur ac si praecise ipsi sodales religiosi37 ignoratione 
Sacrarum Scripturarum laborent? 

Conduelo. Haec sufficiant. Quae corrigenda vel perpolienda indicavi 
minime opponuntur iis, quae initio in laudem schematis dixi. Immo 
praecise quia schema óptimas qualitates habet, quae omnino conser-
vandae sunt, operae pretium erit illud máxima qua fieri potest diligentia 
perpolire™ quoad complementum doctrinae, quoad praecisionem et per-
spicuitatem. Tune enim mérito inter documenta maximi valoris et mo-
menti huius Concilii numerabitur. 

In textu scripto tradito: 1 Antequam de his tribus capitibus loquar, aliquid 
praemittere liceat, ne hic interven tus minus recte intelligatur. Scimus hoc schema 
suo tempore revisendum traditum fuisse commissioni cuidam mixtae ex commis-
sione de doctrina fidei et morum et ex secretariatu ad christianorum unitatem fo-
vendam. Haec commissio mixta tempore verno anni elapsi opus suum absolvit 
et schema ita reformatum vobis transmissum est. Acceptis observationibus schema 
secundum easdem novo examini subiectum fuit, uti in relatione generali audivimus. 
Unde non satis liquet, num et quo gradu ea quae dicam respiciant opus tune a com-
missione illa mixta, nostro secretariatu cooperante, confectum. Proinde mentem 
meam omni cum sinceritate aperiam, non attendens. 2 de fide et moribus. 
3 candide exponens. 4 ipse confectus fuerit. 5 mihi. 6 efferam. 
7 hodie. 8 passim. 9 deest. 1 0 v. g. 1 1 (A.A.S., 54 [ 1 9 6 2 ] , p. 792). 
1 2 deest. 1 3 etiam. 1 4 Ceterum haec erat directiva quam idem Summus Pon­
tifex Ioannes XXII I v. m. pro hoc schemate reformando indicaverat. 1 5 deest. 
1 6 optime. 1 7 deest. 1 8 praeterquam quod modum schematis procedendi 
Concilio valde dignum efficiunt. 1 9 deest. 2 0 deest. 2 1 (34, 7 ss.). 
2 2 i. e. de Deo bonos praemiis malos poenis afficiente. 2 3 digna. 2 4 Ad-
dendum est autem etiam huius rei momentum pastorale, quia saepe saepius Vetus 
Testamentum tanquam minus perfectum despicitur et negligitur, ne quid dicant 
de iis quae contra Vetus Testamentum dicebant qui antisemitismo indulgebant. 
2 5 deest. 2 6 quatenus. 2 7 deest. 2 8 In eodem capite dicitur libros 
Veteris Testamenti íntegros ut partem unius revelationis in praeconio evangélico 
assumptos fuisse (34, 16 ss.). 2 9 (33, 19 ss.). 3 0 Cap. VI dicitur: « prae­
dicationis ergo evangelicae testimonium eximium sunt « Scripturae Sacrae » (43, 
7 ss.), ac si etiam Vetus Testamentum testimonium praedicationis evangelicae 
esset. 3 1 deest. 3 2 En aliqua pauca exempla. Alia plura scripto signifi-
cavi. Pag. 34, 5 dicitur libros Veteris Testamenti « momentum verae paedagogiae 
divinae etiam pro christifidelibus » servare. Sensus, uti videtur, est Deum hodie 
etiam libris Veteris Testamenti uti ut instrumentis quo homines et etiam chri-
stifideles instruit et educat. Res tamen clare dicenda esset. 3 3 porro. (37, 
1 ss.). 3 5 {Rom. 1, 16). 3 6 deest. 3 7 deest. 3 8 perpoliendi. 

Animadversiones additae: 

Pag. 7, lin. 11. « Oeconomia ergo... » in praecedenti commate (pag. 6, lin. 31 ad 
pag. 7. lin. 10) perennitas operis Christi et eius Índoles definitiva clarius et expli-
cite indicari deberet. 

Pag. 7, lin. 14. Loco «nullaque adhuc nova revelatio... » dicatur «milla 
iam... expectanda est» . 

Pag. 8, lin. 2. « Eius autem... » videtur adesse aliqua vera oppositio et proinde 
loco « autem » dicendum esset « tamen ». 

Pag. 15, lin. 18. « Spiritu Sancto suggerente didicerant »: quia in textu ex 
quo sumuntur haec verba, sermo est de Spiritu Sancto apostolis res « in memo-
riam revocante » (« hypomnesei » lo. 14, 26) quas Christus ipsis dixerat, melius 
non dicitur Spiritu Sancto « suggerente », sed « ea in memoriam revocante » et 
loco «didicerant» dicatur «intellexerant» vel adhibeatur alia similis aliqua 
expressio. 

Pag. 15, lin. 19. «Tum ab ipsis virisque apostolicis »: quomodo potest 
sermo fieri simpliciter de apostolis tamquam auctoribus Evangeliorum? dicatur 
ergo: « ab aliquibus ex ipsis et a viris apostolicis ». 

Pag. 16, lin. 15. « Qui ea conferunt in corde suo », dicatur: qui secundum 
exemplum B. Virginis ea conferunt... »; non est enim ratio cur non memoretur 
hic exemplum B. Virginis, ubi citan tur verba Evangelii quae ipsam respiciunt. 

Pag. 16, lin. 19. « Sanctorum Patrum dicta huius traditionis vivificam testi-
ficantur praesentiam... »: fortasse melius dicitur: « Sanctorum Patrum Scripta... 
testificantur praesentiam et operationem vel actionem... ». 

Pag. 16, lin. 22. « Per eandem traditionem ipsae Sacrae Litterae... innote-
scunt »: innotescuntne ut Sacrae et inspiratae vel quomodo? Vel est sensus « me­
lius intelleguntur »? 

Pag. 16, lin. 25. « ... Spiritus Sanctus... credentes in omnem veritatem indu-
cit »: textus hic citatus (lo. 16, 13) immediate ad apostólos refertur (cf. v. 12: 
« ... non potestis portare modo », quae verba evidentissime ad Apostólos refe-
runtur). Ergo vel mutetur textus vel loco lo. 16, 13 adducatur textus magis uni­
versalis et omnes credentes respiciens: 1 lo. 2, 27. 

Pag. 16, lin. 36. . . .« scripto consignata »: addatur: «Deum habet aucto­
rem litterarium principalem ». 

Pag. 16, lin. 37. « Traditio autem mens... »: est expressio sat dura, quae 
clarius reddenda esset. 

Pag. 17, lin. 17. «Magisterio... per quod suprema auctoritas... constituía... »: 
sensus non est valde clarus; nam magisterium est una ex functionibus supremae 
auctoritatis in Ecclesia; non intellegitur ergo, quomodo auctoritas sit constituía 
« per magisterium », proponitur: « ... quippe quod est unus ex aspectibus activi-
tatis supremae auctoritatis in Ecclesia a Christo constitutae eiusque nomine Ec­
clesiam Dei regentis ». 

Pag. 28, lin. 2. « Aliter enim veritas in textibus vario modo historicis »: ex­
pressio minime clara est. Proponitur: « in textibus historicis huius illiusve ge­
neris ». 

Pag. 28, lin. 22. « Respiciendum est etiam ad contentum totius Scripturae in 
viva Ecclesiae traditione »: quid significat hoc contentum Scripturae « in viva 
Ecclesiae traditione »? Dicatur res clarius. 

Pag. 28, lin. 33. « Quae omnia... manifestam statuunt... condescensionem »: 
expressio « quae omnia » nimis indeterminata est nec satis patet ad quidnam 
referatur; certe illa quae immediate antea de traditione dicuntur non ostendunt 
aliquam Dei « condescensionem ». Ergo expressioni substituendum esset id quod 
in praecedentibus « condescensionem » demonstrat. Praeterea: forte melius ista 
idea «condescensionis » divinae initio huius capitis poneretur. Constituit enim 
sicut etiam in Eneyelica Divino Aflante potius suppostum eorum quae hic ex-

plicantur, quam conclusionem. Optime autem haec idea condescensionis poneretur 
pag. 27, linn. 23 ss. ubi explicatur Deum «per hominem more hominum » 
locutum esse. 

Pag. 33, lin. 15. « Quae oeconomia salutis... » haec verba videntur referri 
ad verba quae habentur lin. 10: «divinas cum hominibus vias experiretur »; sed 
nullo modo intellegitur quomodo illae « viae » sive modus agendi Dei cum homi­
nibus identificari possint cum « oeconomia salutis ». Oeconomia haec enim (uti 
etiam e Ünn. 16 ss. apparet) designat consilium salvificum Dei paulatim praenun-
tiatum et praeparatum, non vero immediate et directe, « modum agendi Dei cum 
hominibus in genere », quod etiam ex eo patet quod illae « viae » sunt obiectum 
experientiae populi electi, dum « Oeconomia salutis » filo tempore non est nec 
esse potest obiectum experientiae, sed tantum paulatim praenuntiatur et prae-
paratur. 

Pag. 33, Un. 18. « H i libri igitur divino afilante spiritu conscripti »: cum 
in nota litt. I dicatur intentionem textus hic esse daré rationem, cur libri Vete­
ris Testamenti vim suam servant dicendum esse « utpote Divino Arriante Spiritu 
conscripti ». 

Pag. 33, lin. 18. « Hi libri igitur... servant »: dicatur « hi libri igitur sub hoc 
aspectu... servant »; videtur enim esse intentio textus, ut dicatur libros praecise 
ideo etiamnum vim et auctoritatem servare, quia oeconomiam salutis Dei exhibent. 

Pag. 33, lin. 25. « Vetus autem Foedus ad hoc praesertim »: dicatur for-
tius « ad hoc potissimum dispositum erat» ; sed melius simpliciter: « ad hoc 
dispositum erat, ut... ». 

Pag. 37, lin. 26. « In scriptis ipsi et apostolici viri nobis tradiderunt »: di­
catur magis praecise: aliqui ex ipsis et apostolici viri nobis tradiderunt (cf. supra 
ad pag. 15, lin. 19). 

Pag. 43, lin. 5. « Postea vero per Dei voluntatem in Scripturis nobis tradi­
derunt »: agitur quidem hic de textu S. Irenaei, tamen curandum esset, ne habea-
tur impressio ac si omnes apostoli totum illud quod primo praedicaverunt postea 
per Dei voluntatem in Scripturis nobis tradidissent. 

Pag. 43, lin. 9. Quid significant verba Ecclesiam Scripturas « velut ipsum Cor­
pus Dominicum » semper veneratam esse? Videtur fieri allusio ad SS. Euchari-
stiam, sed hoc clarius dicendum esset. 

Pag. 43 , lin. 17. Quid significant verba, Scripturam prae se ferré « illam im-
mutabilitatis indolem, quae regulae competit »? 

Pag. 43 , lin. 18. Quid significant verba, Scripturas « in verbis prophetarum 
apostolorumque vocem Spiritus Sancti personare faceré »? Videtur esse sensus 
prophetarum apostolorumque verba nobis verbis Spiritus Sancti ipsius relata 
fuisse, inquantum ipso inspirante consignata sunt. Tota res (Ünn. 13-20) clarius 
exprimenda esset. 

Pag. 43 , linn. 20-23. Quid significat praedicationem ecclesiasticam et ipsam 
religionem christianam regi et iudicari S. Scriptura tamquam propria norma? 
A quonam iudicantur, a seipsis? Et quid de divina traditione? 

Pag. 44, lin. 5. Estne necessarium hic versionem LXX explicite comme-
morare? 

Pag. 44, lin. 15. Quid significant verba versiones S. Scripturae, si confice-
rentur « communi etiam cum fratribus separatis nisu », ab ómnibus christianis 

adhiberi posse? Estne aliqua adhortatio ut hoc fiat an permissio ut fiat? estne 
intentio praescribendi modum quo ipsae fiant vel quid est? Res clarius et cautius 
dicatur, si dicenda videtur. 

Pag. 44, lin. 34. « Biblicarum rerum cultores... animum addit... »: non in-
tellegitur constructio (Ordinarie dicitur alicui animum addere). 

Pag. 45, lin. 4. « In mysterio Christi conditam »: nonne dicendum esset « re-
conditam ». Et quid est « mysterium Christi »? 

Pag. 45, lin. 14. Quid significant verba fidem credentium in ministerio verbi 
veritatem Dei revelantis agnoscere? Idea clarius exprimatur. 

Pag. 46, lin. 26. Adest hic quidem conclusio cap. VI , sed deest conclusio 
totius schematis. Iamvero schema longum est et valde utiliter principalia reco-
lerentur et aliqua conclusio daretur. 

Secretarius generalis: Lego textum II suffragationis. Videatis pag. 6: 
cap. I, « D e catholicis Oecumenismi principiis », n. 2 [cf. vol. III, 
pars II, pag. 297]. 

Placetne an non placet hic textus? 

3 
E X C . M U S P. D. IOANNES IULIANUS WEBER 

Archiepiscopus-episcopus Argentinensis 

Em.mi Patres, venerabiles Fratres omnes et Sórores, 

Schema de divina revelatione mihi videtur optimum sub omni re­
spectu et in sermone Concilii digno 1 exaratum. Quapropter, de cap. I I I 
huius schematis locuturus (scil. de inspira tione et interpretatione Scri­
pturae), nihil innovandum affero, exceptis paucis emendationibus quas 
secretariatui tradam. Liceat mihi tamen breviter ubertatem, unitatem 
et foecunditatem textus nobis propositi in lucem poneré. 

1. Secundum testimonium ipsius Scripturae (praesertim 2 Tim. ...2 

et 2 Peí. . . . 3 ) , Spiritu Sancto inspirante libri sacri conscripti sunt, ita ut 
Biblia sit simul liber divinus et liber humanus, opus Dei et opus homi­
num. Eius mysterium comparan potest aliquo modo mysterio Incarna­
tionis Verbi. 

Inspiratio divina, in se, est charisma personale, et non sociale. Ex­
tendí tur ad omnes hagiographos et redactores librorum ut nunc exstant. 
Attamen hoc charisma inseritur in traditionem antecedentem divinae 
revelationis, quae, sub directione Spiritus Dei, gestis, verbis aut scriptis 
iam exstitit. Et hoc verum est in populo Israelítico aeque ac in Ecclesia 
apostólica. Liber sacer ergo non est aliquid de cáelo delapsum, sed 
velut singulare nodum illius magnae catenae quam divina revelatio 
constituit. 

2. Quis erit effectus divinae inspirationis? Homines iam in decur-
sum divinae revelationis insertos et ita ad suum munus praeparatos, 
Deus eligit et assumit, ómnibus (ut textus nostri capitis ait) facultatibus 
et viribus suis utentes, ut omnia eaque sola, quae Deus Ipse vellet, vera-
citer et inerranter nobis scripto traderent: secus Deus non esset auctor 
Scripturarum. Inde diversitas inter auctores sacros. Aliter, e. g., loque-
tur Amos, pastor ovium ad oram deserti Iudaeae, et Isaias, nobilis vir 
ex urbe Ierusalem; aliter scribit Paulus, in scholis rabbinicis formatus, 
ac « Discipulus ille quem diligebat Iesus ». Et tamen omnes, suis di-
versis modis, verba Dei referunt. 

3. His, fateor,4 nimis concise dictis, videmus quomodo Scripturam 
interpretari debemus, ut sciamus quid nos Deus per eam docet. Cum 
Deus locutus sit per homines suis facultatibus praeditos et suis metho-
dis utentes, in suum quoque populum insertos, requirendum est quid 
hagiographus re vera nos docere intendit. Haec disquisitio primum opus 
erit exegetae: investigabit circa indolem libri et auctoris, circa finem 
quem auctor sibi proposuit, circa genus litterarium quod elegit (quia 
unumquodque genus litterarium suam propriam veritatem habet); circa 
modos loquendi, dicendi et scribendi, sive hagiographi ipsius, sive lo-
corum et temporum ubi auctor sacer vigebat aut ad quae intendebat. 
Haec omnia necessaria sunt. Multo etiam proderunt recentes explora-
tiones et etiam textus ex litteris vicinarum gentium aut culturarum, 
quae nobis comparationes suggerere poterunt. V. g., qui Psalmos aut 
libros sapientiales studuerunt bene norunt adiumentum quod afferunt 
pro libris hebraicis monumenta aegyptiaca aut assyro-babylonica, pro 
libro vero Sapientiae auctores graeci et manuscripti in Qumrán inventi. 
Haec omnia in omni prudentia et sinceritate adoriri officium erit Bibliae 
sacrae investigatoris. Labor eius inanis non erit, et monstrabit simul 
verum sensum et eminentem valorem Scripturarum. 

4. Biblia sacra est aliquod unum, ex divina revelatione et inspira­
tione ortum. Libri sacri in sua diversitate magnam affinitatem inter se 
ostendunt et sese invicem complent. Hoc recognoscere potest unusquis-
que lector modernarum nostrarum versionum quae in margine textus 
et in notulis afferunt locos parallelos aut complementarios. Respicien-
dum est ergo ad contentum totius Scripturae: Scriptura sibi est primus 
et quam optimus contextus. 

Cogitemus insuper Bibliam esse proprium patrimonium Ecclesiae, 
haeredis populi Dei (immo ipse populus Dei), in cuius sinu libri sacri 
orti sunt. Ne obliviscamur quoque Ecclesiae a Domino commissum esse 
nuntium verbi divini ...5. Unde sequitur nos non habere sanam exegesim 

sine recursu ad vivae traditionis monumenta (ad Patres praesertim), ad 
analogiam fidei, i. e. ad comparationem cum aliis veritatibus revelatis, 
ultimo ad auctoritatem in Ecclesia constitutam, cuius munus est studia 
biblica incitare, positive dirigere (ad instar Instructionis Sancta Mater 
Ecclesia Commissionis de Studiis biblicis super Evangelia), potius quam 
refrenare. 

Concludo. Si accurate haec omnia faciunt, sine dubio docti in Scri­
pturis sacris fideles et prudentes erunt servi verbi Dei, Ecclesiae adiuto-
res in investiganda veritate revelata, et simul scientiae veri nominis 
cooperatores. Fiat! 

In textu scripto tradito: 1 dignum. 2 3, 16. 3 1, 19-21. 4 deest. 
5 (cf. Me. 16, 15 et Mt. 28, 19-20). 

Emendationes additae: 

Pag. 27, n. 11, linn. 7-8, legatur « ex apostólica fide » {Le. 1, 1-3; lo. 20, 
31 ; 2 Tim. 3, 16; 2 Pt. 1, 19-20; 3, 15-16). 

Pag. 27, n. 11, lin. 12, post « elegit » addatur «iam per anteriorem tradi­
tionem divinam praeparatos, quos... ». 

Pag. 28, omitti possunt linn. 14-20: « Cum haec omnia... minime officiunt ». 
Sunt enim inútiles et magis apologiam sentiunt quam expositionem. 

Aliae animadversiones additae: 

Mihi valde sapiens et veré concillare apparet, sive quoad relationes inter 
Scripturam et traditionem, sive quoad capita quae ad Scripturam proprie dictam 
se referunt. Quare exopto ut sine mutationibus alicuius momenti schema adop-
tetur a Patribus. 

Pag. 5, lin. 22, ad pag. 6, lin. 3: delere textum propositum et restaurare 
textum priorem sub hac forma: « . . . efficiuntur. Quamquam enim velint homines 
" quaerere Deum, si forte attrectent eum aut inveniant ", non possunt tamen 
" profunda Dei " scrutari nisi Deus ipse per Spiritum ea patefecisset (cf. 1 Cor. 
1, 30). Haec... ». Ratio: aliter natura propria revelationis et differentia a reli-
gione in genere non est clara. Atqui haec est magna quaestio hodie et obiectum 
proprium paragraphi. 

Pag. 6, linn. 15-22: loco textus propositi, legere «Deus qui ab initio proto-
parentibus sese manifestavit, etiam post lapsum " non sine testimonio semetip-
sum reliquit " (Act. 14, 15) apud gentes. Suo autem... ». Ratio: agitur hic de 
historia revelationis. Atqui textus propositus a) tractat de cognitione naturali 
Dei quae est obiectum n. 5; b) mutat ordinem temporum; c) tacet immensum 
periodum inter Adam et Abraham. 

Secretarius generalis: Lego, venerabiles Patres, textum I I I suffra­
gationis, pag. 7, n. 3 [cf. vol. III, pars II, pag. 298]. 

Placetne an non placet hic textus? 

4 

E X C . M U S P. D. FRANCISCUS SIMONS 
Episcopus Indorensis 

Venerabiles Patres, 

Doctrina, quae in cap. I I I , nn. 11 et 12, de inspiratione et inerran-
tia S. Scripturae habetur, in argumento niti videtur quod a priori, ex 
ipsis verbis divinae inspirationis, constructum est in modo alicuius 
circuli. Si Scriptura est inspirata, ergo inerrans; si inerrans, ergo tota 
inspirata. Sic ad doctrinam perventum est secundum quam hagiographi 
ea omnia eaque sola scripserunt quae Deus directe voluit, et quia ita 1 

voluit, ergo omnia et singula immunia esse debent ab omni prorsus er-
rore... Attamen argumentum tale, ...2 ut valeat, supponi debet verba 
« divinae inspirationis » habere máximum quem habere possunt va-
lorem. Hoc tamen minime supponi licet, sed probari debet. 

Iam multae difficultates contra inerrantiam ex eo evanuerunt quod 
clara distinctio facta est inter litteram et eum sensum quem auctores 
biblici reapse intenderunt. Ex eo,1 in probando inerrantiam Sacrae Scri­
pturae, theologi iam provocant ad diversum genus litterarium historicum 
illorum temporum. Pro parte, talis probado valere videtur. Sed pro 
altera parte, potius concludendum est fuisse errores quos auctores et 
homines illorum temporum ut legítimos seu excusabiles habebant, et 
qui proinde non erant mendacia. Hoc sensu auctores scripserunt secun­
dum veritatem, i. e. sinceriter. Non exigebant illis temporibus4 tam 
accuratam, ut hodie, investigationem et descriptionem rerum gestarum, 
nec tam magnam curam evitandi errores etiam minores. Est tamen per-
versio sensus verbi « erroris » ex eo concludere absentiam errorum, cum 
e contra errores magis abundabant. Exempla talium errorum ex Novo 
Testamento desumpta iam attulit em.mus card. Konig in ultima ses-
sione ...5. Ergo, ad salvandam inerrantiam Sacrae Scripturae qualis ex 
divina inspiratione concludi debet, alio modo procedendum est. 

In textu, n. 12, advertitur non tantum ad id quod « hagiographi 
reapse significare intenderint », sed etiam ad id quod « eorum verbis 
manifestare Deo placuerit » ...6. Necessarium iam esse videtur ut accura-
tius distinguatur inter ea quae auctores biblici et ea quae Ipse Deus 
intendebat. Quaestio enim de divina inspiratione praecise est quaestio 
de eo quod Ipse Deus, non quod humani auctores, reapse manifestare 
seu significare intendebat. Haec quaestio est cardo totius problematis. 

Intentiones hagiographorum et Dei non simpliciter et semper coin-

cidere iam ex eo patere videtur quod, ut novimus ex Novo Testamento, 
Deus in multis verbis et factis Veteris Testamenti referre intendebat 
ad futurum Redemptorem Iesum, quin hagiographi id intendisse dici 
possint... Ergo, sepositis1 argumentis quae ex solis verbis ...8 procedunt, 
legitime quaeri potest et debet: « Fuitne intentio Dei ita adiuvare hagio-
graphos ut iis directe omnia et singula scribenda inspiret et ita eos salvet 
ab omni prorsus errore ...9, an potius fuitne intentio Dei, per hagiogra-
phos, non obstantibus nec sublatis eorum ignorantia, erroribus et im-
perfectionibus — qui utique erant homines sui temporis — immo vide­
tur,10 nec sublata eorum libértate scribendi quod ipsi intendebant, fuitne 
intentio Dei, dico, per tales auctores?1 manifestare seipsum suumque 
propositum de hominum salute, et quidem modo hominum intelligen-
tiae accommodato, i. e. modo gradatim clariore et pleniore? ». 

Etiam in hac secunda suppositione agitur de vera « divina inspira-
tione », quae tamen se extendit tantum ad Deum hominumque salutem, 
gradatim, modo clariore, revelandum. In hoc secundo casu, libri poste­
riores gradatim corrigent et complebunt quae in prioribus minus recte 
de Deo hominumque salute asserebantur, et definitiva correctio et com-
pletio factae sunt per revelationem a Iesu Christo datam et a magisterio 
Ecclesiae duce Spiritu Sancto authentice interpretatam. (Hic iam 1 2 re­
ferre liceat ad articulum nuperrime editum a P. Norberto Lohfink, S.I., 
in periódico Stimmen der Zeit, mense iunii huius anni). 

In hac secunda suppositione non supponi debet illud mirabile, quod 
de die in diem incredibilius factum est et factis biblicis clarius contra-
dicere videtur, nempe auctores biblicos nullum fecisse errorem in iis 
quae asserere intendebant. In explicanda natura divinae inspirationis in 
primis attendendum est ad facta biblica ... n. Nec sunt multiplicanda 
mirabilia sine necessitate. 

In propositione iam approbata ..." a 2.159 Patribus, 32 tantum 
contradicentibus, dicitur: « Infallibilitas, qua Divinus Redemptor Ec­
clesiam suam in definienda doctrina de fide et moribus instructam esse 
voluit, tantum patet quantum divinae revelationis depositum, sánete 
custodiendum et fideliter exponendum... ». Doctrina autem quae docet 
inspirationem se extendere tantum ad Deum hominumque salutem, gra­
datim, modo pleniore, revelandum, nihil derogat de ipso deposito reve­
lato, in Christo ad perfectionem adducto, nec ofenderé videtur 1 5 contra 
actum definitivum magisterii Ecclesiae. Ergo talis doctrina tuto, saltem 
a Concilio?6 doceri potest. Munus autem depositum revelationis sánete 
custodiendi et fideliter exponendi Christus primarie non libro commisit, 
sed magisterio Ecclesiae, quod etiam nunc in intelligendo deposito fidei 
progredi pergit. 

In explicanda inerrantia S. Scripturae iam progressive retractatio 
facta est, praesertim nuper et recte per distinctionem inter litteram et 
sensum eorum quae hagiographi scripserunt. Insuper nunc iam accura-
tius distinguendum videtur inter intentionem hagiographorum et inten-
tionem Dei revelantis, ne aliqua doctrina a Concilio doceatur quae factis 
biblicis contradicat et postea multis adhibitis distinctionibus « expli­
can » ..." debeat. 

Cetera secretariae tradam. Dixi. 

In textu scripto tradito: 1 sic. 2 de immunitate ab omni errore, sic 
concepta. 3 deest. 4 deest. 5 Sed videtur exegetas hodiernos, qui 
ex diverso genere litterario histórico illorum temporum concludere velint libros 
históricos S. Scripturae immunes esse ab erroribus, non bene distinguere inter 
errorem et mendacium, seu inter errorem legitimum et admissibilem et errorem 
illegitimum secundum opiniones illorum temporum. Auctores illi utique non 
mendaces fuerunt, quia scripserunt sinceriter secundum modum illorum tempo­
rum qui bene ab ómnibus intellectus est, sed ex insufficienti investigatione et 
inaccurata et exornata descriptione rerum gestarum et ex auctorum ignorantia, 
negligentia et quadam incuria errorum minorum, errores non diminuti sed multi­
plicad sunt. Si propter talem methodum scribendi errores denegandi essent, etiam 
denegandi sunt in libris historicis illorum temporum qui eodem methodo opera 
sua composuerunt. Sed hoc est perversio sensus verbi « erroris ». Ex methodo 
histórico diverso illorum temporum minime immunitas ab errore concludi potest, 
sed explanatur maior abundantia errorum... 6 sed docetur Deum manifestare 
voluisse omnia quae hagiographi intendebant. Sed. 7 spretis. 8 eorumque 
summo valore. 9 in rebus tam stricte religiosis quam saltem materialiter pro-
fanis. 1 0 deest. 1 1 deest. 1 2 deest. 1 3 et ad ea quae etiam ex 
natura rerum probabiliora habenda sunt. Nam. 1 4 (suffragatione 26 cap. I I I 
de Ecclesia). 1 5 offendit. 1 6 deest. 1 7 i. e. deseri. 

Animadversiones additae: 

Ad cap. I, n. 3, pag. 6, linn. 19-22: haec verba videntur affirmare historici-
tatem ad litteram narrationis de protoparentibus, quae tamen ex sanis exegeseos 
principiis minime constare videtur (vide Renckens, Israels Visie op zijn Verleden). 
Agi videtur de narratione tarde constructa ad demonstrandum hominum peccata 
(statum peccaminosum), eorumque dirás consequentias, atque misericordiam Dei 
erga poenitentes et fidem hagiographi et populi in redemptorem venturum. 

Ad cap. I I I , nn. 11 et 12. Ex quo in probando inerrantiam S. Scripturae 
theologi iam provocant ad diversum genus litterarium historicum illorum tempo­
rum, ex parte talis probatio valere videtur. Sed pro altera parte potius conclu-
dendum est fuisse errores quod auctores et homines illorum temporum ut legí­
timos seu excusabiles habebant et proinde non erant mendacia. Hoc sensu aucto­
res scripserunt secundum veritatem, i. e. sinceriter. Non exigebant tam accu-
ratam, ut hodie, investigationem et descriptionem rerum gestarum, nec tam ma-
gnam curam evitandi errores etiam minores. Est tamen perversio sensus verbi 

« erroris » ex eo concludere absentiam errorum, cum econtra errores magis ab-
bundabant. Exempla talium errorum ex N. T. desumpta iam attulit card. Konig 
in ultima sessione. 

Secretarius generalis: Lego textum IV, et ultimae pro hoc mane, 
suffragationis. Pag. 8, n. 4 {cf. vol. III, pars II, pag. 299]. 

Placetne an non placet, Patres venerabiles, hic textus? 
Memoramini, Patres venerabiles, suff raga tionem circa hoc inte­

grum caput futuram crastina, initio congregationis generalis, cum trina 
formula iam cognita. Pro nunc, formula est tantum placet, non placet. 
Gratias. 

5 

E X C . M U S P. D. PRIMUS GASBARRI 
Episcopus tit. Thennesiensis, adm. ap. Grossetanus 

Venerabiles Patres, 

Textus constitutionis,1 saltem ad ...2 priora capita quod attinet ...3, 
facile prodit laborem pro componendis adversis sententiis ea conditione 
ut altera alteram non superet nec alterutra ab adversa tamquam suffo-
cata maneat. Quod candide asseritur in pag. 19, ubi relatio exhibetur 
operis et intentionis quam habuerunt commissarii in textu apparando ...4, 
non tamen, ut expresse notatur, unanimi consensu adprobando.5 Talis 
elaboratio, prudentiali hac norma conducta, necessario textum reddit 
perplexum ambiguumque et tam facilem ad aequivocationem ita ut re­
centiora opinamenta quaedam, hermeneuticam biblicam et exegesim S.a-
crarum Scripturarum quae spectant, salva appareant, ipsisque suum 
indulgeatur non moleste prosequi iter, quamvis non immerito pericu-
losa habeantur. Etenim verba quae, in pag. 38, quasi tamen in transitu, 
afferuntur, reprobantia « creatricem potentiam primaevae communita-
tis », ad evangélicas narrationes elaborandas, plurium non explent, Con­
cilio confisam, exspectationem, quum ipsi pleniorem desideraverint for-
mulam eamque non genericam sed statui quaestionis apprime confor-
mem. Quam, in re tanti ponderis et certo fundamentali, cum agatur de 
revelatione divina facta ut mundus universus credat et credendo salutem 
assequatur, a Patribus expostulare licet. Iuverit meminisse Tridentinos 
Patres, quibus similis causa, mutuam nempe6 respiciens relationem in­
ter Scripturam et traditionem, iam a limine Concilii, proponebatur, alia 
omnino ratione, ut ex actibus constat, progressos esse ad veritatem ca-
tholicam proponendam ac suo oráculo stabiliendam. 

Ex argumentis, pro quibus haec consideratio valet, unum, quod est 

biblicum, expendo. Scil. aliqui exegetae catholici, iamdudum, videntur 
ita favorabiliter erga systema quod dicunt « Historiae formarum » ...7 

vel, ut nunc dicere malunt, « Historiae redactionum » ...8 dispositi, ut 
quaedam quae ab ipsis, sacri textus interpretationes offeruntur, histori-
cum valorem narrationum biblicarum praeiudicent et infectae videantur 
tabe illius theoriae quae inspirationis, inerrantiae et traditionis aposto-
licae notiones omnino pervertit. Hic non est locus particulares casus 
discutiendi, qui in librorum sacrorum introductionibus illustrantur, quin 
invocare vel aliquod non probatum genus litterarium aut historicum vel 
singularem Dei condescensionem, quam in hoc casu dicerem potius 
inanem accommodationem, necesse sit. Sed aliqua generaliora notabo. 

1. In aula, anno superiore9 prosperi commemorati sunt successus 
uberesque fructus qui ex Encyclicis Litteris Divino Afilante prodierunt 
in campum disciplinarum biblicarum. Qui permagni illas Litteras Ency-
clicas non fecerit, praesertim quod textus originales, methodum criticam 
adhibendam, genera et litterarii fontes indaganda, doctrinam biblico-
theologicam enucleandam spectant, nemo est. 

At ...10 latet neminem ea quae Pius XII in illis Litteris Encyclicis 
docuit sapienter, speciatim circa genera litteraria, ita quosdam exegetas, 
etiam catholicos, male intellexisse et ad biblicam exegesim intemperan-
ter applicasse, ut visi ipsi sint suis affirmationibus fautoribus historiae 
formarum accessisse. 

2. Quam ob rem, die 20 iunii 1960, S. Officium Monitum vulgavit, 
in quo a) sermo est explicitus de sententiis et opinionibus qui circum-
feruntur et praeiudicant germanam veritatem historicam et obiectivam 
Sacrae Scripturae, non modo Veteris Testamenti verum et Novi, etiam 
quoad facta et dicta ipsius Christi; b) huiusmodi sententias et opiniones, 
ibidem affirmatur, anxios faceré pastores et christifideles; c) qui de Sa-
cris Litteris 1 1 scripto vel verbo agunt monentur ut debita reverentia et 
prudentia argumenta tractent, semper prae oculis habentes doctrinam 
Patrum, sensum et magisterium Ecclesiae, ne fidelium perturbetur con-
scientia nevé fidei veritates laedantur. 

Verba haec sunt certo gravissima nec potest ullus cogitare S. Offi­
cium ea dum proferí somniasse. 

3. Nec minus nos movent verba S. Congregationis de Seminariis 
(cf. Acta et Documenta Concilio... apparando, Series I, Antepraepara-
toria, vol. I I I , pag. 315 ss.): a) affirmantis in scholis catholicis, etsi in 
genere sacra et integra doctrina doceatur, tamen detrimenta et pericula 
etiam adesse quae non sunt exaggeranda ac si Ecclesia proprie in crisi 
versetur, sed ñeque neganda; b) et proinde in specie commendantis ut 
veritates quae Evangelia de vita, praedicatione, sacrificio, resurrectione 

divina tradunt, veritates esse históricas, sua auctoritate et plenis formu-
lis Concilium affirmet. 

Haec verba S. Congregationis, cuius est studia clericorum moderare, 
certe exstantia pericula denuntiant. 

Tales S. Officii et S. Congregationis de Seminariis affirmationes non 
excluduntur celebra tione disciplinarum biblicarum progressus; quem 
utique novissimis temporibus attigimus. Hi progressus exstant, deque 
his gaudemus quam máxime, sed non minus periculum et praeoccupa-
tionem, quae denunciavimus, exstare dicenda sunt. Haec iterum monebat 
Summus Pontifex Paulus VI dum recens alloquitur scientiarum biblica­
rum cultores aureis verbis his: « Sappiamo tutti quali nuove e immense 
difficoltá attraversano cotesto cammino (nempe: l'applicazione alio stu­
dio e all'impiego della Sacra Scrittura) e come esse siano tanto piü 
gravi e pericolose quanto piü intimamente légate alio sviluppo stesso 
degli studi biblici, tentati a volta a volta di restringere nel perimetro 
della teoría umana e personale il campo immenso e misterioso della ve-
ritá bíblica », et cetera, quae possunt legi in « L'Osservatore Romano » 
in tilo die}1 

In particulari dicere volumus. Admittimus genus historicum bibli-
cum esse, et multiplex etiam esse; immo inquisitionem in hoc genere forte 
in posterum reservare nova eaque miranda nobis qui nullo praeiudicio 
adversus res novas ducimur. Sed, quaeso, dici debet — nam huc tán­
dem aliquando disceptatio redit quam vestigiis videtur consequi bibli­
cam, quam vocabant, quaestionem, cui Pontífices Leo XIII et Benedi-
ctus XV suis proviserant Encyclicis Litteris, — genus biblicum Histori­
cum a legibus illis fundamentalibus quae sunt historiae (nempe dicere 
verum et ne quid falsi dicere audeat, ut aiebat Cicero) deflexisse? 

Nam si ita esset histórica Librorum Scripturae Índoles, et Evangelio-
rum in specie,13 quam Ecclesia semper habuit ut fundamentum religionis 
christianae solveretur, cum praeiudicio, ut nemo non videt, ipsius fidei. 

In constitutione de divina revelatione, occasione huius magisterii 
ecclesiastici extraordinarii, talis doctrina annunciari clare et distincte 
desideratur, praesertim his temporibus quae animum pastorum trepi-
dum faciunt. 

In aula iterum iterumque audivimus...14 

Moderator: Exc.me Domine, doleo tempus tuum exhaustum esse. 

Orator: Dixi! Dixi! 

In textu scripto tradito: 1 schematis constitutionis de divina revelatione. 
2 quinqué. 3 summatim doctrinam quam tractat attingit et. 4 et adpro-



CONGREGATIO GENERALIS XCIV 299 

bando. 5 deest. 6 deest. 7 (Formengeschichte). 8 (Redaktion-
geschichte). 9 suo tempore. 1 0 pariter. 1 1 Libris. 1 2 fino a 
privarla del suo carattere sacro e dai suoi valori trascendenti, col triste risultato 
di vanificare la realtá e la potenza di quella Scrittura Sacra che sola e da soli 
pretendevano costituire sostanza della religione, e di daré, senza volerlo, testimo-
nianza alia provvidenziale necessitá d'un magistero vivo che tuteli e rischiari il 
senso autentico del Libro divino ». 1 3 praesertim Evangeliorum. 1 4 de­
beré schemata constitutionum afflatu pastorali penetran et commendari. At desi-
derabilior quam veritas afHatus pastoralis qualis est? Veritates quae ex libro 
divino fluentes historiam salutis prosequuntur, in ore et actione pastorum fiunt, 
iuxta Pontificis in praelaudata allocutione exhortationem, ubérrima pascua pro 
grege Christi. 

6 

E X C . M U S P. D. IACOBUS FLORES MARTIN 
Episcopus Barbastrensis 

Venerabilis Ecclesia Dei, Observatores humanissimi, 

Loquar de 1 cap. I I I . Schema optimum videtur et doctrinaliter et 
pastoraliter, animum et amorem erga Sacram Scripturam infundendo 
in animis omnium fidelium. 

Quattuor quaestiones brevissime tangam, circa nn. 11 et 12 huius 
cap. I I I . 

1. Circa numerum 11: de instrumentalitate hagiographi in divina 
inspiratione Scripturarum. Idea instrumentalitatis et vocabulum ipsum 
inde fere a primis Ecclesiae Patribus ...2, usque ad Encyclicam Divino 
afilante Spiritu, indesinenter usitata fuerunt cum de explicando divi­
nae inspirationis conceptu agebatur. Verum quidem est aliquando, prae­
sertim apud quosdam Ecclesiae Patres, nimis aut plus aequo deprimi 
ideam instrumentalitatis humanae, ita ut Hagiographus, tubae, citha-
rae, vel cálamo comparatus, quasi ad categoriam inanimati instrumenti 
redigeretur. Attamen, plures Patres et theologi, et nostris quoque tem-
poribus Eneyelica Divino afilante Spiritu, rem clariore luce illumina-
runt: loquuntur enim de hominibus ad sacros libros scribendos a Deo 
delectis, tamquam vivis instrumentis, ómnibus nempe facultatibus hu-
manis praeditis. 

Instrumentalitas ergo hagiographi sic intellecta, conceptus est et 
vocabulum quod a textu Conciliari omnino abesse non debet. 

Propono ergo retinendam esse descriptionem, quae in priori sche­
matis redactione erat, scil. Deum hagiographis, tamquam vivis instru­
mentis usum esse. Ergo compleatur3 locutio in n. 11, lin. 12: « In sacris 

vero conficiendis libris Deus homines, tamquam viva instrumenta, ele-
git, quos etc. ... ». 

2. In textu emendato n. 11, lin. 13, dicitur: « In sacris vero libris 
conficiendis Deus homines elegit, quos ómnibus facultatibus ac viribus 
suis utentes adhibuit... ». 

Rectius, ni fallor, dicitur « viribus et facultatibus praeditos ». Quia 
utentes refertur potius ad usum, non ad facultatem vel potentiam. Iam-
vero homines, cum librum aliquem scribunt ómnibus facultatibus utun-
tur, intellectu, volúntate, phantasia, sed aliquando, licet illis facultati­
bus praediti sint, eisdem non utuntur, quia eas adhibere in singulis ca-
sibus non est necessarium; aliter enim utimur phantasia vel psychica 
mentís et cordis motione cum poesim lyricam scribimus, etc.* aliter 
cum res mathematicas tractamus aut res históricas. 

Attamen semper debemus praeditos esse facultatibus, ergo melius 
retinetur et proprius « praeditos ». 

3. In historia tractatus De inspiratione Sacrae Scripturae, quod ha-
giographus sit veré et proprie auctor, etsi auctori principaliter (scil. 
Deo) subiectus, idea est quae non parum ad rectam conceptus inspira-
tionis intelligentiam iuvavit. Hagiographus enim tam proprie et tota-
liter auctor est eorum quae ipse scribit, quam nos sumus auctores eorum 
quae scribimus. Sub influxu quidem divino scribunt hagiographi, sed 
proprie loquendo et ipsi sunt veri auctores. Et ita Sacra Scriptura ipsa 
dicit: libros conceperunt, conscripserunt, absolverunt, fontes adhibue-
runt, amplificaverunt, contraxerunt.5 

Propterea eadem idea, non tantum plurimum iuvavit ad inspiratio-
nis naturam rite intelligendam, sed ad normas rectae interpretationis 
Scripturarum determinandas quamplurimum contulit. Immo quia ha­
giographi, tamquam veri auctores Librorum Sacrorum considerandi sunt, 
propterea doctrina de generibus litterariis, evoluta est. Genera autem 
litteraria, debito moderamine ad studium Sacrae Scripturae applicata, ad 
altiorem eiusdem Scripturae cognitionem procul dubio nos ducunt. 

His igitur perpensis, mihi videtur explicite affirmari deberé in textu 
schematis, hagiographos veré et proprie auctores suorum librorum esse, 
semper tamen sub ductu Spiritus Sancti. 

Párvula igitur clausula adderetur n. 11, lin. 16: « ...scripto veri 
quoque et ipsi auctores, traderent ». 

4. Ad n. 12, pag. 28, linn. 5-33: rectissimae dantur heic normae, 
quibus genuinum Sacrae Scripturae sensum intelligamus. Hae normae 
tum ad rationalem cuiusque scripti hermeneuticam, tum ad catholicam 
librorum sacrorum intelligentiam respiciunt. De facto agitur in hoc n. 12 
de normis hermeneuticae rationalis et catholicae. Sed ratio non apparet 

cur haec verba quae in priore textu habebantur omissa sint.6 Cum tamen 
haec verba adsint in ultima Instructione Pontificiae Commissionis Bibli-
cae, cum aptissima sint ad omnes huiusmodi normas paucissimis verbis 
inclusas clare proponendas, humiliter propono ut expresse heic inseran-
tur, dicendo: « Cuneta enim haec de ratione interpretandi Scripturam, 
ad normam hermeneuticae rationalis et catholicae, iudicio Ecclesiae 
ultimo subsunt... ». 

In fine vero proponerem ut in honorem Encyclicae Ecclesiam suam 
recolatur amor divinus in Sacra Scriptura nobis dando, asserendo in 
fine, cum loquimur de condescensione Dei7: « Dialogum salvationis 
amicabili simul et paterno amore nobiscum instituendo ». Cum ergo 
haec in honorem personae humanae tantopere cedat, quae digna fuit 
instrumentum esse ipsi Deo in suo amabili erga nos dialogo, haec inse-
rentur postulavi. Ita enim maiori cum delectatione ad hanc mensam ac-
cedemus ad gustandum hunc suavissimum panem a Deo Patre nobis 
praeparatum. 

Et ita, sicut ex adaucto Ss.mae Eucharistiae cultu Ecclesiae vita 
incrementum suscipit, ita ex digna aestimatione et cultu verbi Dei quod 
manet in aeternum novum vitae impulsum sperare licet.s Dixi. 

In textu scripto tradito: 1 Circa schema de divina revelatione. 2 ut vi-
dere est in ómnibus tractationibus. 3 complenda esset. 4 deest. 5 deest. 
6 non apparent. 7 deest. 8 deest. 

7 

E X C . M U S P. D. CAROLUS GERARDUS MALONEY 
Episcopus tit. Capsitanus, aux. Ludovicopolitanus 

Venerabiles Patres, aliique in Domino amici carissimi, 

Putabam nos de cap. III tantum locuturos, et ideo de alus capiti­
bus nihil dico} 

In hoc cap. I I I Concilium, nova et vetera proferens, quaedam indi­
care debet quae ab ómnibus tenentur, et alia innuere quae per liberam 
sed prudentem investigationem et disceptationem2 clariora reddantur. 
His stabilitis, acerbitas disceptationum, rixarum certe3 minuetur et 
sternetur via ad illam unitatem internam Ecclesiae quae maculas Spon-
sae Christi veré4 absterget et rugas evanascere faciet. 

Methodus quidem ex parte nova; doctrina vetus! 
Etenim, ut scite notatum est in hac aula ante paucos dies, genera 

litteraria iam ab initio Ecclesiae innotuerunt, et innotescere debuerunt? 
ut constat ex scriptis Patrum, e. g., ut dúo tantum commemorem, ex 
opere S. Augustini De Consensu Evangeliorum et ex S. Ioannis Chry-
sostomi Homiliis in Epístolas S. Pauli. Nunc haec quidem occurrunt 
etiam in documentis, in Litteris Encyclicis Romanorum Pontificum prae­
sertim nostrorum temporum. Et6 nunc offeruntur Ecclesiae instru­
menta ampliora histórica, archeologica, aliaque id genus, ut cum pro-
gressu materiali scientiarum, multa corroborentur quae ab Ecclesia 
iam tradebantur; alia autem explicitius prof eran tur. 

De novitate methodi, proh dolor! auctores populares prolixius aequo 
et minus apte scribunt, et in hoc ánimos fidelium, immo aliquando et 
praesulum, turbant. 

De methodo histórica, ut aiunt, notatu omnino7 digna est Instru-
ctio Commissionis Biblicae diei 14 mensis maii proxime elapsi, quae 
nunc invenitur in A.A.S., vol. 56, pag. 712. 

Ibi, enim, « methodus histórica universim considerata adiumentum 
novum exegeseos » dicitur, « si rite adhibetur ». Technologia autem quae 
in Formgeschichte seu historia formarum invenitur, bene distinguitur a 
falsis principiis quibus admiscetur. En verba Instructionis: « Ubi ca-
sus fert, interpreti investigare licet, quae sana elementa in " methodo 
historiae formarum " insint, quibus ad pleniorem Evangeliorum intelle-
gentiam rite uti possit. Circumspecte tamen se gerat, quia saepe huic 
methodo commixta prostant principia philosophica et theologica haud 
probanda, quae tum methodum tum conclusiones in re litteraria non 
raro depravant ». 

Hae assertiones ab ómnibus, ni fallor, admitti possunt; et in quantum 
Instructio ipsa de interpretatione agit, oportet ut reflectio eius invenia-
tur in nostro cap. I I I , de interpretatione? 

Nunc breviter de emendationibus a me propositis? ut, si Patribus 
opportunum visum fuerit, textus magis exactus et clarus reddatur. 

Prima emendatio unum tantum verbum afficit, nempe, ...10 in n. 11, 
lin. 13, verbum « ómnibus ». Nescio an vates, an hagiographus ómni­
bus facultatibus utitur sub influxu inspirationis necne, et ideo propono 
ut dicatur loco « ómnibus » verbum « humanis ». Legetur: « ... quos 
humanis facultatibus ac viribus ut entes adhibuit ».n 

Deinde, post lin. 17, ante lin. 18, propono ut inseratur phrasis ut 
satisfiat necessitatibus utriusque opinionis, nempe phrasis « eaque moda-
litate qua asserit ». Et tune legetur: « Cum ergo omne id, quod auctor 
inspiratus seu hagiographus asserit, eaque modalitate qua asserit reti­
nen debeat assertum a Spiritu Sancto... ».1 2 Hac media via, forsitan? 

obiectionibus textui14 satisfieri potest, et notio germina inerrantiae pro-
tegetur. 

Alia emendatio, mea opinione, textum perficiet in prima periodo 
n. 12, eadem pagina,15 lin. 28, ubi agitur de eo quod hagiographus inve­
stigare debet. In relatione sub littera D), legitur: « Abstrahitur autem a 
solvenda quaestione de " sensu pleniore " Sacrae Scripturae ». 

Optime, sed quaestio est utrum haec abstractio in textu satis appa­
reat, cum relationes in textu constitutionis locum non invenient. 

Mihi, saltem, distinctio coniunctionis disiunctivae non sufEcit; et 
ideo proponerem ut iteratur verbum « quid », et tune a lin. 27 legetur: 
« (Interpres)... investigare debet, quid hagiographi reapse significare 
intenderint et quid eorum verbis manifestare Deo placuerit ».16 

..." Et mihi videtur quod satis, h. e. ideo gratias ex cor de reddens 
Angelo nostro, sed potius Archangelo nostro praeclari, necnon em.mo 
moderatore pro tam melliflua prolatione nominis archidioecesis Ludo-
vicopolitanae 1 8! Dixi. 

In textu scripto tradito: 1 deest. 2 discussionem. 3 deest. 4 deest. 
5 deest. 6 deest. 7 deest. 8 deest. 9 His dictis quattuor emen­
dationes proponere velim. 1 0 istud « ómnibus » quod invenitur. 1 1 Perio­
dus incipit lin. 11 et sic sonat: « In sacris vero libris conficiendis Deus homines 
elegit, quos ómnibus facultatibus ac viribus suis utentes adhibuit etc. ». Num 
auctor sacer, sub influxu inspirationis, ómnibus facultatibus ac viribus suis utitur 
vel adeo uti debet? Suggeritur ut loco « ómnibus » legatur « humanis ». 1 2 In 
eodem n. 11, post lin. 17, claritatis causa velim unam phrasim addere, nempe 
« eaque modalitate qua asserit ». 1 3 ut videtur. 1 4 deest. 1 5 deest. 
1 6 praesertim in constitutione quae dicitur pastoralis. Potius istud « quid » ite-
randum est post verbum « et » in lin. 28, ut distinctio veré possibilis appareat. 
1 7 Tándem in pag. sequenti, lin. 2, periodus grammatice compleri et simul clari­
fican potest, si repetuntur « Aliter » et « in ». « Aliter aliterque enim veritas in 
textibus vario modo historicis, propheticis, poeticis, vel in aliis dicendi generibus 
proponitur et exprimitur ». 1 8 deest. 

8 

E X C . M U S P. D. CASIMIRUS MORCILLO GONZÁLEZ 
Archiepiscopus Matritensis-Complutensis 

Venerabiles Patres, Observatores dilectissimi, 

Tria puncta, quibus constat caput, nexu optime inter se disposita, 
rerum pondere et methodo valde positiva certe synthesim quamdam 
doctrinae circa Vetus Testamentum laudandam proponunt. Quaedam 
tamen notanda veniunt, quae aut addenda aut immutanda sunt. 

1. In n. 14 (Historia salutis in libris Veteris Testamenti consignata), 
tam titulus ipse quam rerum expositio totum Vetus Testamentum tan­
tum ad historiam salutis restringit. Sanctum est quidem revelationem 
Veteris Testamenti in historia praecipue peractam fuisse et ideo ele-
mentum historicum quid essentiale esse in descriptione Veteris Testa­
menti cum Deus sese in historia et per historiam hominibus revelaverit. 
Sed praeterquam quod in hoc numero nec mentio quidem habetur 
de his libris qui proprie ad historiam non pertinent (v. g. de Sapientia-
libus et Psalmis aliquibus), in ipsa historia salutis describenda non suffi-
cienter attenditur ad elementum fundaméntale revelationis divinae ut 
in Vetere Testamento continetur. Tale autem elementum est Lex. Hi­
storia enim salutis praeprimis constituía est dialogo illo in quo manife-
síaía est Dei volunías eí populi accepíaíio ...2 eí quae praeseriim in 
mandaíis Decalogi continetur, quae suní veluí nucleum Legis. 

Mirum quidem omnino quod, in loío capiíe, de Lege nec verbum 
quidem diciíur nec praecepíorum Decalogi ralio habetur. E contra, con-
ceptus et momentum Legis in oeconomia Veteris Testamenti a Domino 
in sermone montano agnita sunt, quippe qui non venit legem solvere sed 
adimplere ...3. Atque S. Paulus totam oeconomiam Veteris Testamenti 
sub notione Legis comprehendit (in Epistolis ad Galatas et Romanos), 
eamque sanctam ...4 et muneris fungentem paedagogi ad Christum ...5 

appellat, quamvis certe in plenitudine temporis ...6 gratia substi-
tuendam ...7. 

Cum vero talis institutio et salutis oeconomia quae « lex » vocatur 
mandatis praecipue, quibus promissiones et minae additae sunt, consti-
tuatur: 

Postulatur ergo, ut in hoc numero mentio fíat legis divinae populo 
datae, praesertim mandatorum Decalogi, quae ab ipso Domino, nedum 
soluta, ad perfectionem deducta sunt. Sic melius apparebit revelationem 
Veteris Testamenti non tantum quemdam sensum et directionem histo-
riae salutis continere sed normam etiam divinitus datam, praesertim 
Decalogi praecepta quibus in antiqua oeconomia Deus obediendus erat 
et quae in oeconomia gratiae perfectione a Christo edocta adimpleri 
debent sub discrimine salutis ...8. 

2. Talis divinae Legis mentio in hoc capite secum fert etiam con-
venientiam paululum immutandi aliquas expressiones huius capitis, quae 
aspectui subiectivistico revelationis Veteris Testamenti nimis indul-
gent. Sic: 

In pag. 33, ...9 n. 14, effectus revelationis divinae ita exprimitur: 



CONGREGATIO GENERALIS XCIV 305 

« ... ut Israel divinas cum hominibus vias experiretur... ». Quae verba 
momentum revelationis nimis reducunt ad experientiam quamdam pro-
gressivam actionis divinae, sed ad exigentias et mandata verbi reve­
lad, quae actionis communicativae divinae elementum fundaméntale 
sunt, non sufficienter attendunt. Unde forsan expressio magis completa 
esset: « ... ut Israel divinas cum hominibus vias et verbi revelan exi­
gentias experiretur... ». Sic ad aspectum magis obiectivum verbi revelad 
attentio verteretur. 

Pari modo in pag. 34, ...10 n. 15 dicitur: « Unde (libri Veteris Te­
stamenti) attente a Christi discipulis legendi sunt, speciatim quia vivi-
dum sensum Dei sanctissimi ac ciernentissimi luculenter exprimunt ». 
Haec verba iterum elementum valde subiectivum dant ut rationem cur 
libri Veteris Testamenti legendi sint. Ceterum, talis ratio non est ele­
mentum distinguens libros sacros nec motivum cur legendi sint, cum 
in Vetere Testamento habeantur libri in quibus talem sensum fortasse 
non ita vividum inveniat quis (v. g. Esther), et talis sensus vividus Dei 
etiam in libris non inspiratis inveniri possit. Ratio vera est quia sunt 
verbum Dei in quibus Deus hominibus loquitur. 

Unde postulatur ut haec verba corrigantur iuxta ea quae statim di-
cenda sunt. 

3. In eadem pag. 34, ..." eiusdem n. 15, verba: « ... etiamsi plura 
imperfecta et provisoria contineant... » non videntur omnino consona 
dignitati verbi Dei et ansam praebere possunt illi non plañe christianae 
infravalorationi doctrinae Veteris Testamenti in amplis circulis hodie 
diffusae. Oeconomia etenim Veteris Testamenti non est dicenda imper­
fecta simpliciter nec respectu verbi Dei ibi contenti, sed tantum respectu 
perfectionis in revelatione Christi peractae. Si quidem in Vetere Testa­
mento sint non pauca quae sub luce Novi Testamenti aliter sint iudi-
canda, ea tamen non simpliciter imperfecta dicenda sunt (quibus ita 
Dominus sese revelare non abhorruit), sed nondum ad perfectionem 
Novi Testamenti perducta. Unde: postulatur ut tota haec paragraphus 
denuo conficiatur sub dictis supra,12 ita ut hoc vel simili modo textus 
habeatur: « Unde, etiamsi hi libri, pro populi captu et revelationis 
progressivae norma necnon Dei in Sacra Scriptura condescensione, ali­
qua habeant quae culmen revelationis evangelicae non attingant, et quae 
sub luce Novi Testamenti ut transeuntia a Christi fidelibus iudicanda 
sint, tamen verbum Dei in his libris Veteris Testamenti loquentis qua 
par est devotione et pietate suscipiendum et legendum est quippe quod 
ita sese clementissimo et sanctissimo Deo per gressus revelad com-
placuit ». 

20 

Quibus ómnibus, motivum accedit oecumenicum, dialogi scil. cum 
Iudaeis, pro quibus Vetus Testamentum et praecipue Lex, est máximum 
Dei donum. Dixi. 

In textu scripto tradito: 1 nostro humili iudicio. 2 (Ex. 19-24). 3 (cf. 
Mt. 5, 17). 4 (Rom. 7, 12). 5 (Gal. 3, 24) . 6 (Gal. 4 , 1). 7 (Rom. 
6, 14). 8 (Mt. 7, 21) . 9 lin. 10. 1 0 lin. 8. 1 1 lin. 4. 1 2 2 et 3. 

9 

E X C . M U S P. D. NEOPHYTUS EDELBY 
Archiepiscopus tit. Edessenus in Osrhoene Melkitarum 

Venerabiles Patres, 

. .} Circa . .} principia proprie theologica interpretationis Sacrae 
Scripturae, liceat proponere vobis ...3 testimonium Ecclesiarum orienta­
lium. Certus autem sum fratres nostros orthodoxos in hac mea exposi-
tione genuinam suam atque nostram agnituros esse communem do­
ctrinam. 

Timiditas par. 12 huius schematis4 indubitanter provenit ex difB-
cultate quam experitur Ecclesia ...5 egrediendi e problemática post-tri-
dentina} Atqui periodus controversiae cum Reformatoribus iam revo­
luta esse debet. Pro Ecclesiis orientalibus, sicut pro novis Ecclesiis Afri-
cae et Asiae, huiusmodi praeoccupatio non exsistit ...7. 

Reformatores opposuerunt ad invicem 8 Scripturam et Ecclesiam ...9 

Praecipuum remedium huius, ut putamus, pseudoproblematis 1 0 consistit 
in redeundo ad intimum Mysterium Ecclesiae, reiecta mentalitate nimis 
iuridica, fere 1 1 nominalistica, in qua occlusa est theologia sive Reforma-
torum sive theologorum nostrorum}2 Separari enim non potest missio 
Spiritus Sancti a missione Verbi Incarnati. Hoc est primum principium 
theologicum cuiusvis interpretationis Sacrae Scripturae. 

Nec obliviscendum est quod, praeter scientias auxiliares cuiusvis 
generis, finis ultimus exegeseos christianae est intelligentia spiritualis 
Sacrae Scripturae in luce Christi Resurrecti, sicut ipse Dominus noster 
apostólos edocuit iuxta Lucam, cap. 24. 

Secundum 1 3 principium. Sacra Scriptura est realitas litúrgica et pro-
phetica. Est proclamatio potiusquam liber scriptus. Est testimonium 
Spiritus Sancti circa Christum, cuius tempus praecipuum atque privi-



C O N G R E G A T I O G E N E R A L I S X C I V 307 

legiatum est celebratio Liturgiae eucharisticae. Mediante hoc testimonio 
Spiritus Sancti, Oeconomia Verbi revelat Patrem. Controversia autem 
post-tridentina videt14 praeprimis in Sacra Scriptura aliquam normam 
scriptam. Ecclesia vero orientalis potius videt in Sacra Scriptura conse-
crationem quamdam Historiae salutis sub speciebus verbi humani, quae 
separari non potest a consecratione eucharistica in qua recapitulatur to-
tum Corpus Christi. 

Tertium 1 5 principium. Haec consecratio exigit aliquam Epiclesim, 
seu invocationem et actionem Spiritus Sancti.16 Epiclesis autem est prae-
cise 1 7 Sacra Traditio. Traditio igitur est Epiclesis historiae salutis, nempe 
theophania Spiritus Sancti sine qua historia mundi est incomprehensi-
bilis, atque Sacra Scriptura remanet littera mortua. Haec idea fusius 
evolvi potest quando agitur, in lin. 23, de « viva Ecclesiae traditione ». 
Schema nostrum sic inseritur in intimo Mysterio Ecclesiae, scil. in my-
sterio populi Dei coadunati per Spiritum Sanctum ut fiat Corpus 
Christi in sua maturitate. 

Exinde profluit quartum18 quoque principium, iuxta quod Sacra 
Scriptura interpretari debet in totalitate historiae salutis. In primo scil.19 

tempore, Spiritus Sanctus suscitat eventus salvificos atque aliquam com-
munitatem hominum quae sit simul testis et actrix huiusmodi eventuum. 
Libri Veteris Testamenti sunt ...20 prima epiphania Dei in medio populi 
sui. In secundo tempore, eventus salutiferus atque communitas in rem 
deducuntur, modo autem definitivo, in Christo Iesu: haec est oeconomia 
Verbi Incarnati, cuius libri Novi Testamenti sunt veluti única epipha­
nia. Tándem, in tertio aliquo tempore, in novissimis scil. temporibus 
in quibus vivimus, Spiritus Sanctus effunditur personaliter ut prae-
sentes faciat in tota historia oeconomiam Verbi Incarnati atque poten-
tiam suae Resurrectionis: haec est oeconomia Spiritus, seu Sacra Tradi­
tio in aevo Ecclesiae. 

Exinde apparet quod Traditio, seu Ecclesia, in transmittenda effu-
sione oeconomiae Verbi, est essentialiter liturgia. Lex orandi, lex cre-
dendi. Incepimus enim labores Sacrosancti huius21 Concilii a mysterio 
Sacrae Liturgiae, a qua gressum fecimus ad sacramentalitatem episco-
patus collegialis, ut in fine perveniamus ad integrum mysterium Tradi­
tionis quod est mysterium Ecclesiae!2 

Ex ómnibus deductionibus quas licet applicare interpretationi Sa­
crae Scripturae, aliqua tangit criterium vivum huius interpretationis. 
Spiritus enim est Spiritus Corporis Christi... 2 3. Traditio igitur2* con-
templanda est et vivenda imprimis in luce sacramenti apostolicitatis, 
seu episcopatus. Hoc signum liturgicum et propheticum est etiam aliqua 
epiclesis unitatis indefectibilis fidei Populi Dei. Hoc sensu auspican-

dum esset — liceat dicere per transennam — ut infallibilitas succes-
soris Petri melius expliceretur iuxta hoc mysterium epicleseos. Aucto­
ritas enim in Ecclesia, tamquam realitas iuridica, profluit ex realitate 
litúrgica et prophetica, non vice versa, sicuti missio canónica non est 
fons ordinis episcopalis. 

Ultimum denique principium, non autem mínimum,25 hoc est: sen-
sus mysterii. Deus qui se revelat est enim « Deus absconditus ». Reve­
latio nos oblivisci faceré non debet abyssum vitae Dei, Uni et Trini, 
quam vivit populus fidelis, sed quam nullo modo exhaurire potest. Ec­
clesia orientalis dicit quod revelatio est imprimis « apophatica », scil. 
quae vivitur in mysterio antequam verbis proferatur. Haec nota apo­
phatica revelationis est in Ecclesia fundamentum illarum divitiarum tra­
ditionis, quae semper vivae sunt. Una enim ex causis difficultatum quas 
experta est theologia in ultimis hisce saeculis in hoc praecise consistit 
quod theologi voluerunt includere Mysterium in formulis. Atqui ple-
nitudo Mysterii praetergreditur non solum formulationem theologicam, 
sed etiam limites litterae Sacrarum Scripturarum ...26. Dixi. 

In textu scripto tradito: 1 Numerus 12 huius schematis, qui agit de inter-
pretatione Sacrae Scripturae, plura continet elementa, et quidem óptima, circa 
contributionem scientiarum annexarum ad exegesim, et imprimis illius quae di­
citur « critica litteraria ». Pars autem altera huius numeri, illa nempe quae con-
tinetur in linn. 21-32 pag. 28, nimis videtur debilis relate ad primam; aliquibus 
proinde indiget emendationibus iuxta principia enuntiata in cap. I I . 2 autem. 
3 venerabiles Patres. 4 supradictae paragraphi. 5 occidentalis. 6 extra 
problematicam post-tridentinam. 7 Pro tota autem Ecclesia, finis ponenda est 
huic obsessioni, ut denuo ingrediamur totalitatem Mysterii Ecclesiae. Nam de 
Ecclesia integra agitur in hoc schemate, non de disputationibus scholasticis, 
quae subtiliores sunt et fere semper steriles. 8 deest. 9 Hoc autem 
faceré potuerunt quia in Ecclesia occidentali ubi nati sunt aliquantulum obnubi-
latus erat sensus authenticus traditionis, quem oriens et occidens cognoverunt 
durante millenaria periodo unionis. Cum occidens se retraxit a fontibus orien-
talibus, theologia latina pervenit usque ad sterilitatem saec. xvi, necnon ad falsa 
problemata quae usquedum difficultates suscitant, inter quas primum locum habet 
problema interpretationis Sacrae Scripturae. 1 0 deest. 1 1 quasi. 1 2 la-
tinorum. Haec est mentalitas quae iam in Medio Aevo opponebat Consecrationem 
ad Epiclesim, quaeque recentius considerabat Primatum et collegialitatem uti 
realitates separatas. Haec eadem mentalitas iuxtaponit Scripturam et traditio­
nem. Ipsa autem quaestio non recte ponitur. Redeundum est e contra ad Myste­
rium Ecclesiae, quod est centrum et cardo huius Concilii. 1 3 Aliud. 1 4 vi-
dit. 1 5 Aliud. 1 6 deest. 1 7 deest. 1 8 aliud. 1 9 aliquo. 
2 0 veluti. 2 1 deest. 2 2 deest. 2 3 qui aliquo modo est igitur in cor-
pore. 2 4 deest. 2 5 minus. 2 6 Hac de causa, etsi Concilium dirimere 
non vult quaestionem de sensu « pleniori » S. Scripturae, affirmari nihilominus 

deberet, ni fallor, necessitatem legendi S. Scripturam « spiritualiter», scil. in 
Spiritu. Non agitur tantummodo de analogía fidei, sed de totalitate Christi Resur-
recti, cuius Spiritus Sanctus gradatim verificat in Ecclesia tum testimonium tum 
Parusiam. 

Moderator: Quia exc.mus P. D. Petrus Maleddu, modo vocatus, 
absens est, loquatur nunc exc.mus D. Eduardus Schick, ep. aux. Ful-
densis in Germania. 

10 

E X C . M U S P. D. EDUARDUS SCHICK 
Episcopus tit. Araditanus, aux. Fuldensis 

Venerabiles Patres, 

Nomine episcoporum linguae Germanicae, et Scandiae, loquar ad 
capp. IV-VI. 

I. Capp. IV-VI placent in genere, quia verum progressum in expli-
canda doctrina de Sacra Scriptura praebent et ad fructuose collaboran-
dum inter exegetas et eos, qui theologiae dogmaticae incumbunt, haud 
paulum prodesse poterunt. Nostris enim temporibus minime sufEcit 
— ut iam indicavit em.mus card. Bea 1 — prohibere diversos errores 
et assignare pericula, quae in campo exegeseos adesse videntur, sed 
magis necessarium est, vias explanare pro labore positivo, ut maior fruc­
tus tam theologiae quam praedicationi crescere possit et thesauro inexhau-
ribili Sacrarum Scripturarum, ex qua Ecclesia vetera et nova proferí 
sicut paíerfamilias secundum diversilaíem necessiíaíemque íemporum 
eorumque capaciíaíem (cf. secundum Maííhaeum, cap. 13, vers. 52). 

I I . Quoad singula capita.2 a) Cap. IV laudandum esí, quia adum-
braíionem aliquam íheologiae christianae Veíeris Tesíameníi praebet, 
ex qua traclaíus primaevus, Sancíis Paíribus carissimus, sed inlerdum 
in íheologia íemporis acli aliquantulum neglecíus, de concordia testa-
meníorum eorumque análoga uniíaíe in Chrisío modo nosíris tempo-
ribus eiusque meíhodis scieníificis adapíaío renovari possil. 

b) Cap. V laudabiliíer instructionem Poníificiae Commissionis 
de Studiis Biblicis « Sancta Maíer Ecclesia », diei 14 mensis maii anni 
currenlis, prolaíum sequens principia sana hermenéutica3 sacrorum 
Evangeliorum explicar. Hoc modo íandem videri polesí meíhodos exe-
geíicas hodiernas non simpliciíer eí necessario fidei chrisíianae eí caího-
licae adversan, sed recte adhibitas poíius eam confirmare lucemque no-
vam suppediíare posse. Clarius paleí nunc quomodo mysterium Verbi 
Incarnati totam Scripturam pervadit eiusque forma intima est, in quan-

tum Deus per scripturas loquens hominibus veré carnem et vocem hu-
manam accepit, ita ut Scripturae verum verbum Dei in verbis veré 
humanis et opus Dei in historia veré humana exsistant. 

Liceat mihi aliquas emendationes proponere, ut textus cap. V adhuc 
perfectior evadat: 

1. Pag. 38, lin. 22. Instructio supra laudata Commissionis Biblicae 
verbotenus citetur, i. e. post verbum « attendendo » inseratur « expla­
nantes ». Haec additio parva, in Instructione contenta, minime superflua 
videtur, quia hoc factum, quod auctores sacri sub ductu Spiritus Sancti, 
eos in omnem veritatem inducendo, quaedam intuitu status ecclesiarum 
suarum explanaverunt, minime characteri histórico Evangeliorum con-
tradicit, immo ex eo clare elucescit munus Ecclesiae proprium interpre-
tandi sacrum depositum idque applicandi ad statum quorumcumque4 

temporum. 
2. Eadem pagina, lin. 29, loco « veritatem » secundum textum grae-

cum forsan melius diceretur «firmitatem ». Ratio quidem est, quia 
sic clarius pateret, veritatem biblicam imprimis esse fundamentum fir-
mum vitae humanae secundum parabolam Domini in fine sermonis in 
monte habiti, ubi de hoc firmamento locutio fit, quod verbum Domini 
praebet hominibus (secundum Matthaeum, cap. 7, vers. 24 et sequen-
tibus). Tali modo etiam planius eluceret historiam Evangeliorum, quam­
vis veritatem firmissimam praebet, non tamen mensura historiographiae 
huius temporis metiendam esse, a qua generice differt. 

3. Eadem de causa, pag. 39, lin. 7, secundum textum graecum, loco 
« omnem » dici deberet « totam veritatem », quia veritas Christi non 
est collectio singularium, sed aliquod totum et indivisibile. 

c) Cap. VI permultum placet, quia valorem Sacrae Scripturae 
pro toto populo christiano et pro tota Ecclesiae vita bene in lucem ponit. 
Si quibusdam temporibus fratribus nostris seiunctis persuasum fuerit 
Ecclesiam catholicam fideles suos prohibere a lectione Sacrae Scripturae, 
quasi timeret eam et quasi veritas biblica et fides catholica non con-
gruerent, nunc, ut talis suspicio omnino et penitus sublata sit, sine am-
biguitate et sine cunctatione lectio Sacrarum Scripturarum ómnibus 
fidelibus commendanda est, quae non impedimentum sed fundamentum 
et nutrimentum fidei nostrae praebeat. Imprimis laudabile nobis videtur, 
quod in pag. 44, linn. 15-19 5 dicitur de communi etiam cum fratribus 
separatis nisu in propaganda ubique terrarum Sacra Scriptura. Hoc te­
stimonium lucidum fidei pro mundo infideli praebebit, verbo Christi in 
ómnibus gentibus annuntiando magnae utilitati est et dialogum inter 
christianos fovet. 

Pauca ad singularia emendanda addam. 

1. Pag. 44, lin. 28, post « vestigia sequentes » inserantur verba 
Summi Pontificis Pauli VI in nostro fascículo pag. 53 allegata: « qui-
busvis aptis huius aetatis subsidiis utentes ». 

2. In eadem linea, loco « sub ductu magisterii » dicatur potius 
« sub vigilantia magisterii », quia magisterii non est imprimís 6 in inve-
stigationibus exegeticis ducere, sed eis invigilare. 

3. Pag. 46, lin. 1, loco « verbo Dei revelato scripto et tradito » 
scribatur: « revelato scripto in luce traditionis utique interpretando ». 
Hae rationes sunt: prima, con textus tractat, sicut iam ex titulo capituli 
apparet, de momento Sacrae Scripturae in theologia; altera, hoc modo 
munus traditionis quoad Sacram Scripturam melius appareret7 quod 
obiecto huius capitis magis congruit. Dixi. 

In textu scripto tradito: 1 deest. 2 deest. 3 hermeneuticae. 4 di-
versorum. 5 15-18. 6 deest. 7 apparet. 

\Consenserunt\ Exc.mi DD. Angerhausen, ep. aux. Essendien., Aufderbeck, 
ep. aux. Fulden., Baaken, ep. aux. Monasterien., Bengsch, archiep. ep. Berolinen., 
Bliestle, sup. gen. M.S.F., Bokenhofer, ep. Kimberleyen., Bolte, ep. Fulden., 
Braunstorfer, abbas praeses Congr. SS. Cordis Iesu, Buchholz, praef. ap. Shihtsie-
nen., Buchkremer, ep. aux. Aquisgranen., Cleven, ep. aux. Colonien., Cobben, 
ep. Helsinkien., card. Dopfner, arch. Monacen. et Frisingen., Elchinger, ep. coad. 
Argentoraten., Emanuel, ep. Spiren., Ferche, ep. aux. Colonien., card. Frings, 
arch. Colonien., Frotz, ep. aux. Colonien., Fürstenberg, ep. Abercornen., Gnádin-
ger, ep. aux. Friburgen., Grimm, ep. Zinceuven. adm. ap. Sibolgaen., Haene, ep. 
Guelen., Hengsbach, ep. Essendien., Hiltl, ep. aux. Ratisbonen., Hintringer, 
praef. ap. Khiamuszen., Hoeck, abbas praeses Congr. Bavaricae O.S.B., Hoehne, 
vic. ap. Rabaulen., Hoffner, ep. Monasterien., Hofmann, ep. coad. Passavien., 
Jager, arch. Paderbornen., Janssen, ep. Hildesheien., Kaiser, prael. nuil. Cara-
velien., Kampe, ep. aux. Limburgen., Kelleter, ep. Bethlehemen., Kemerer, ep. 
Posaden., Kempf, ep. aux. Herbipolen., Koberger, Sup. gen. Congr. Later. Au-
striacae, Koenner, ep. tit. Modrenus, Koestner, ep. Gurcen., Koppmann, vic. 
ap. Vindhoeken., Landersdorfer, ep. Passavien., Lenhardt, ep. aux. Bambergen., 
Lommel, ep. Luxemburgen., Lucas, arch. tit. Adulitan., Macheiner, ep. aux. 
Salisburgen., Niederberger, abbas praes. Congr. Helveticae O.S.B., Pachowiak, 
ep. aux. Hildesheien., Pietsch, ep. aux. Secovien., Reetz, abbas praes. Congr. Beu-
ronen. O.S.B., Reuss, ep. aux. Moguntin., Riha, abbas praes. Congr. Austriacae 
O.S.B., Rintelen, ep. aux. Paderbornen., Rohracher, arch. Salisburgen., Rosenthal, 
ep. Civitatis Reginae, Schaffran, ep. aux. Vratislavien., Schaeufele, arch. Friburgen., 
Schmidt, ep. aux. Treviren., Schmitt, ep. Bulanaien., Schrader, ep. aux. Osnabrugen., 
Schneider, arch. Bambergen., Schoiswohl, ep. Secovien., Sedlmeier, ep. aux. Osna­
brugen., Simons, ep. Indoren., Stangel, ep. Herbipolen., Stein, ep. aux. Treviren., 
Stimpfle, ep. Augustan. Vindel., Tenhumberg, ep. aux. Monasterien., Verschuren, 
ep. coad. Helsinkien., Wechner, ep. aux. Oenipontan., Wehr, ep. Treviren., Weigl, 
ep. Ikelaen., Wember, vic. ap. Norvegiae Septemtr., Weidner, praef. ap. Raipur, 
Westermann, ep. Sambalpuren., Wittler, ep. Osnabrugen., Zak, ep. S. Hippolyti, 
Zimmermann, ep. aux. Augustan. Vindel. 

11 

E X C . M U S P. D. RAPHAEL GARCÍA Y GARCÍA DE CASTRO 
Archiepiscopus Granatensis 

Venerabiles Patres, 
Observatores et Auditores carissimi et clarissimi, 

Paucis verbis velim quasdam proponere animadversiones, quae in 
cap. V, de Novo Testamento, in schemate constitutionis de divina reve­
latione, accuratiorem redactionem indicent. Existimo enim non omnia 
iuxta verum sensum exprimi, vel locutiones quasdam includi, quae doc-
trinam non omnino claram et determinatam 1 exhibent. Itaque ut ordi-
natim procedam ad tres números capitis, scil. ad 17, 19 et 20, successive 
respiciam. 

I - Ad n. 17, linea penúltima, ubi legitur « Ecclesiam congrega-
rent ». Vox « congregarent » non videtur omnino 2 apta. Opus enim 
apostolorum non tam fuit « congregare » dispersa, quantum « funda­
menta » Ecclesiae poneré. Ita loquitur Paulus (1 Cor. 3, 10): « ut sa­
piens architectus fundamentum posui ». Ideoque textus ita posset redigi 
in melius: « fidem in Iesum Christum ac Dominum excitarent et Eccle­
siae fundamentum ponerent ...3 ». 

I I - Maioris momenti ...4 sunt ea quae sese referunt ad n. 19. Legi­
tur in lin. 7: « post mortem Domini ea quae Ipse dixerat et fecerat... ». 
Posset quis credere ex hac formula electa apostólos tradidisse ea tantum 
quae Iesus fecit et dixit usque ad mortem. Ideo melius posset redigi 
formula hoc modo: « Apostoli quidem post Ascensionem Domini ea 
quae Ipse dixerat et fecerat... ». Locutio nova omnino exacta est, quia 
de facto apostoli praedicaverunt post Ascensionem et ita potuerunt 
testes esse non tantum rerum et dictorum Iesus ante mortem sed 
etiam post Resurrectionem et Ascensionem. Propterea in Novo Testa­
mento exhibentur máxime ut testes « resurrectionis ». 

In lin. 16 eiusdem numeri legitur: « formam praeconii retinendo ». 
Haec locutio ut dicitur in pag. 62, observatione 5, non habet sensum 
« universalem », ut aliqui voluerunt, sed debet intelligi « aliquando » 
formam praeconii retinuerunt. Sed hoc adverbium limitadvum erat in 
textu priore, deest tamen in textu emendato. Ita ut iacet in novo textu 
habet sensum universalem, quod verum non videtur.5 Nam Evangelia 
non semper habent formam praeconii. Immo, generatim, nisi contra-
rium probetur, habent formam historiae, i. e., omnino narrativam. Etiam 
quando referunt praeconium Baptistae aut Iesus, evangelistae referunt 

ut narratores, quod Baptista aut Iesus dixerunt, sed evangelistae non 
loquuntur ex se. 

Evangelia comparata cum sermonibus apostolorum in Actibus aut 
cum epistolis apostolicis multum differunt, sive in materia sive in forma, 
ab ipsa praedicatione. In compositionem enim Evangeliorum influxum 
habuit: 

1. Praedicatio seu kerygma, i. e. proclamatio solemnis et publica 
vitae et doctrinae Iesu, sed etiam adiacentia. 

2. Sermo familiaris et narrationes privatae Apostolorum, respon-
dentium quaestionibus et studio pro cognoscenda vita et doctrina Iesu 
fidelium ipsorum. 

3. Narrationes discipulorum omnium, familiarium et amicorum 
Iesu, testium omnium. 

4. Scripta praecanonica primitiva seu miraculorum sive senten-
tiarum sive factorum infantiae, sive mortis et passionis, etc. 

5. Investigationes factae apud testes ab ipsis evangelistis. 
6. Redactio et activitas personalis ipsorum auctorum recordatio-

nis propriae, ut in casu Matthaei et Ioannis. 
Haec omnia determinaverunt evangélicos libros, qui testimonium 

praecipuum de vita et doctrina Iesu continent, quia magis complete 
et magis directe intendunt reproducere quod Iesus fecit et docuit in 
sua vita histórica. Nota distinctiva Evangeliorum, si comparentur cum 
reliquis libris, haec est: auctores quaerunt fidem lectorum per narratio-
nem factorum Iesu et consignationem directam doctrinae eius, sed non 
in genere sed in particularibus.6 

Quapropter,7 cum locutio « forma praeconii » possit diversimode 
interpretan, sapientius forsan esset illam omitiere. Determinare « for­
mam litterariam » Evangeliorum non videtur maturum pro Concilio. 
Relinquatur res solvenda et determinanda pro exegetis, quia Sacra Sy-
nodus, ut saepe manifestavit, non vult dirimere quaestiones disputatas 
inter exegetas catholicos. Iam ipse relator fatetur ...8 divisiones inter 
ipsos Patres ...9. 

Expunga tur ergo locutio « formam praeconii retinendo », máxime 
cum ex omissione nulla difficultas sequatur, et Sacra Synodus maneat 
in plano superiore quin formam Evangeliorum determinet. 

In descriptione compositionis quattuor Evangeliorum, ubi additur,10 

quorum auctores dúo fuerunt testes, opportunum esset addere hanc cir-
cumstantiam, quae clare afErmatur a Ioanne .. . u : « et qui vidit testimo­
nium perhibuit » (21, 24). Idea certe indicitur in fine numeri, quando 
locutio est de « propria memoria et recordatione », sed etiam indicitur 

de acceptis a testibus, et tamen bis exprimitur. Unde locutio melius 
ita proponeretur: « Auctores autem sacri quattuor Evangelia conscrip-
serunt, quaedam e multis vel oculis visis ...12 vel ore vel iam scripto 
traditis selegendo... » ...13. Dixi. Gratias. 

In textu scripto tradito: 1 certam. 2 deest. 3 (cf. 1 Cor. 3, 10). 
4 meo iudicio. 5 falsum est. 6 deest. 7 deest. 8 (pag. 62, n. 5). 
9 Episcopi linguae germanicae, Scandinaviae et Indonesiae credunt Evangelia 
semper esse praeconium. Alius Pater notat vocem « praeconii » ansam daré posse 
interpretationibus minus rectis (E/1742); alius vero falsis et periculosis (E/2166) 
1 0 addam quoad linn. 11-14 adhuc eiusdem n. 19. 1 1 19, 35. 1 2 (lo. 21 , 
24 s.). 1 3 I I I . Tándem, ad n. 20 in ultima paragrapho: « Apostolis enim 
suis Dominus... ». Loco « apostolis » melius esset scribere « discipulis », ut latius 
pateat, et magisterium Spiritus Sancti extendatur ad omnes qui quoquomodo in 
redactione aut praeparatione Evangeliorum partem habuerunt, etiamsi non fue-
rint ipsi apostoli. 

12 

E X C . M U S P. D. VILLELMUS PHILBIN 
Episcopus Dunensis et Connorensis 

Venerabiles Patres, 

Loquor pro plusquam triginta Patribus, quorum nomina secreta­
rio generali transmitió. Velim imprimis laudes sinceras novae redactionis 
huius schematis in genere praemittere eis quae critice locuturus sum. 

In relatione ad cap. V, pag. 41, lineis ultimis, asseritur: « In Sche­
mate nostro » — ubi agitur de Novo Testamento — « historicitas pro-
prie dicta ex recordatione et testimonio ipsorum qui audierant et vide-
rant, specialiter illustratur ». Sed hoc propositum, admodum quidem 
laudandum, in textu non impletur. Videamus par. 19, pag. 38, ubi de 
hac re tractatur. 

Notandum est imprimis asseri « Evangelia veré tradere quae Iesus etc. 
reapse et fecit et docuit ». Haec assertio valeret si etiam mínima pars 
narrationis evangelicae esset vera, quod fere ab ómnibus, etiam non-
christianis, admittitur. Quaerendum est quare non dicuntur « ea esse 
vera quae Evangelia de Iesu tradunt ». 

Secundo loco, quaerendum est etiam quare veracitas ad opera et 
dicta Iesu ipsius restringí tur. Lucas, e. g., prooemium suum de histori-
citate immediate iunxit cum narratione de iis quae vitam Iesu in terris 
praecesserunt et quae includunt doctrinam de B. Mariae Virginitate, 
quae ad fidem pertinet. 

Tertio, verbum « veré », quod hic habetur, videtur multo debilitan 
et vim exuere in fine paragraphi ubi verbum « veritatem » intra signa 
citationis ponitur, quia, secundum notam in relatione, correspondet 
verbo graeco quod significat tantum « firmitatem », et quidem firmita-
tem doctrinae, uti videtur. 1 Hoc verbum aliud sonat ac veritatem histo-
ricam eventuum narratorum. Usus verbi « veritatis » in hoc sensu sug-
gerit Lucam loqui tantum de certitudine doctrinae; quod omnino fal­
sum est. 

Quarto, si textus tractare debet, quod valde dubitandum est, theorias 
de genere litterario Evangeliorum, desiderandum est ut mentio fiat non 
mere de forma praeconii, de qua sermo fit, uti ultimus Pater dicebat? 
Alia est3 enim Índoles Evangeliorum quae multo magis obvia est et 
maioris momenti quoad fidem eorum historicam, i. e., mirus modus in 
quo Evangelistae a praeconiis abstinent et narrationem obiectivam et 
factualem praebent, etiamsi difficultates exegeticae exinde oriantur. Si 
de methodis hermeneuticis etc. tractandum est, proportio et aequitas 
servandae sunt. 

Multis igitur obiectionibus obnoxius est textus prout iacet, et mu­
nus Concilii Oecumenici in deposito custodiendo est ut in hac materia 
tendentias periculosas restringamus, de quibus Sanctissimus Pater Pau­
lus, feliciter regnans, conquestus est, ut in pag. 53 videri potest. 

Propono igitur, primo loco, ut ambiguitates et tendentiae supra-
dictae removeantur, quippe quae opportunitatem certissime praeberent 
negandi id quod in relatione docendum proponitur, nempe historici-
tatem proprie dictam Evangeliorum. 

Ad haec autem pericula praecavenda, procedendum esse videtur modo 
etiam magis positivo. Ad munus nostrum conciliare explendum, pro-
pono inserendam esse in textu admonitionem ut, in Evangeliis inter-
pretandis, in mente habeantur non tantum methodi criticae hodiernae 
ex scientiis humanis derivatae sed etiam interpretationes ab Ecclesia 
auctoritative iam pronuntiatae. Verum est quidem alibi, e. g., in cap. I I I , 
par. 12, et in cap. IV, par. 23, mentionem fieri de iudicio Ecclesiae 
et de Magisterio quoad Sacram Scripturam in genere. Sed sensus horum 
locorum est ut exegetae ad pleniorem Scripturarum intelligentiam labo­
rent «ut (textum cito) quasi praeparato studio, iudicium Ecclesiae 
maturetur ». Tenor huius modi loquendi. est ut parvi momenti habean­
tur ea quae hucusque de sensu Evangeliorum pronuntiata sunt ab Ec­
clesia. Facile enim construí potest hoc modo: Magisterium sine dubio 
auctoritatem habet, sed debemus potius exspectare eius exercitium fu-
turum quam examinare eius exercitium iam factum. 

Omnino necessarium esse videtur in cap. V, n. 19, indicare quod 
multae partes Evangeliorum ab ordinario et universali magisterio Eccle­
siae infallibiliter iam praedicatae sunt ubique et a primis temporibus 
uti narrationes historicae in sensu stricto. Exemplum iterum habemus 
in eventibus qui praecesserunt et subsecuti sunt Nativitatem Domini, 
qui eventus in praedicationibus, in orationibus, in liturgia, in catechi­
smis etc. habita sunt ut facta obiectiva ad fidem pertinentia. Defi-
nitio formalis non est necessaria ut doctrina de fide tenenda habeatur: 
admodum opportunum est ut hoc principium, etiam ad Evangelia in-
terpretanda, his temporibus affirmetur. Meminerimus, Patres* nos iam 
docuisse in primis capitulis huius schematis etiam facta, etiam jacta5 

pertinere ad revelationem. 
Propono igitur, secundo loco, ut haec verba aliave huiusmodi ad­

dantur: « In Evangeliis interpretandis prae oculis habendae sunt non 
tantum methodi scientiae criticae hodiernae, sed etiam ordinarium et 
universale magisterium, quo Ecclesia saepius de historicitate eventuum 
in Evangeliis narratorum mentem suam infallibiliter exposuit ». Dixi. 

In textu scripto tradito: 1 deest. 2 lin. 23. 3 adest. 4 deest. 

\Consenserunt\ Exc.mi DD. Conway, PR. Armagh; Lucey, VR. Cork and Ross; 
Hanly, VR. Elphin; Fergus, VR. Achonry; O'Boyle, VR. Killala; Ekandem, VR. 
Ikot Ekpene; Corboy, VR. Monze; Agnozzi, VT. Adramittio; Cesana, VR. Gulu; 
Kihangire, VR. Maura; Msakila, VR. Karema; Mihayo, AR. Tabora; Dunne, VR. 
Kitui; Houlihan, VR. Eldoret; Winters, VR. Mbulu; Murphy, PA. Bechuanaland; 
Finn, VR. Ibadan; Grimley, VT. Tuburbo Minore; Carroll, AT. Gabula; McKeon, 
VT. Antipirgo; dos Santos, AR. Belo Horizonte; Mendoza-Castro, VR. Abancay; 
Arthurs, VR. Tanga; Dooley, AT. Macra; Byrne, VT. Lamían; Cronin, VT. Ubaza; 
Howe, VR. Myitkyina; Quinlan, VR. Chun Cheon; Kielt, SG. Society of St. Co-
lumban; Mahony, PA. llorín; Tonna, VR. Florida in Uruguay; Ddungu, VR. 
Masaka in Uganda; Olu, VR. Warri in Nigeria. 

Secretarius generalis: Notos fació exitus suffragationum mane per-
actarum. 

I suffragatio, quae se referí ad n. 1 cap. I schematis de Oecu-
menismo: 

Praesentes voíanles 2.111 
Dixeruní placet 2.094 

5 deest. 

non placet 
Suffragium nullum 

16 
1 

Quoad II sujfragationem, nempe de n. 2 cap. I de Oecumenismo, 
en exitum: 

Praesentes votantes 2.112 
Dixerunt placet 2.081 

non placet 30 
Suffragium nullum 1 

De III suffragatione, quoad n. 3 cap. I de Oecumenismo: 

Suífragati sunt 2.110 Patres, quorum 
dixerunt placet 2.051 

non placet 57 
et 2 dederunt suffragium nullum. 

Demum IV suffragatio, de n. 4 cap. I de Oecumenismo: 

ínter Patres 2.107 
pronuntiaverunt placet 2.056 

non placet 50 
et suffragium nullum 1 

Ergo omnes quatuor hi textus probati sunt in congregatione ge­
nerali. 

Crastina videbitur de integro capite cum formula: placet, non pla­
cet, placet iuxta modum. Et rogamini, Patres venerabiles, ut velitis 
modos iam hoc die praeparare. 

13 

E X C . M U S P. D. IOSEPH HEUSCHEN 
Episcopus tit. Druensis, aux. Leodiensis 

Venerabiles Patres, 

Textus schematis, prout a competenti commissione elaboratus est, 
iuxta desideria et vota multorum Patrum, valde placet. Verbum faceré 
vellem de iis quae in eius cap. V de Novo Testamento affirmantur et 
modo magis peculiari de Evangeliorum Índole histórica, prout in textu 
schematis modo non minus claro quam sereno exponitur et tuetur. 

Factum, hodie non amplius negandum, quod traditio evangélica, 
quae per triginta fere annos non solum praedicata sed etiam ad varias 
Ecclesiae condiciones applicata fuit, adaptationem quandam subiit, no­
stris diebus, multos inquietos facit, quia in periculo versari putant fidem 

historicam Evangeliorum et Sacrarum Litterarum inerrantiam. Verum 
sane est quod inter eos qui inter christifideles scripta vulgant quidam 
occurrunt qui, nimio novitatis desiderio correpti, conclusionibus exag-
geratis, saepissime praeiudiciis historicis, sociologicis1 et theologicis 
obnubilatis, et scientifice nondum probatis fautorum sic dictae « me-
thodi historiae formarum » imprudenter subscribunt et iustos limites 
in interpretatione facti adaptationis traditionis evangelicae transgre-
diuntur. At hi abusus deplorandi factum ipsum non mutant nec in 
dubium revocant. In ipsa Instructione « Sancta Mater Ecclesia », a 
Commissione de studiis biblicis nuperrime edita ...2, expresse affirmatur 
auctores sacros materiam evangelicam, methodo, fini peculiari quem 
quisque sibi proposuit, congrua, ad utilitatem ecclesiarum consignasse 
eosque quaedam e materia evangélica transmissa selegisse, quaedam vero 
in synthesim redegisse, quaedam tándem ad statum ecclesiarum atten-
dendo explanasse ...3. Brevissime in lucem poneré intendo traditionem 
evangelicam seu evangelium órale dicta et facta Iesu fideliter servasse 
illudque evangelium órale non minus quam evangelia scripta, dum facta 
et verba Iesu narrant, simul etiam verum eorum sensum eorumque ap-
plicationem ad vitam Ecclesiae ostendere. 

Ad primum quod attinet: ab ómnibus hodie admittitur doctrinam 
et vitam Iesu, quae materiam traditionis evangelicae constituunt, non 
simpliciter ab ipsa relatas fuisse eo solo fine ut memoria tenerentur, 
sed « praedicatas », ita ut Ecclesiae fundamentum fidei et morum prae-
berent. Ipsa ergo evangelia scripta, saltem magna ex parte, ex evange­
lio orali, e traditione scil. Ecclesiae primitivae eiusque catechesi exorta 
sunt. Quae ipsa traditio non est creata a communitate quadam anonyma 
et impersonali, sed initium transmissionis suae habuit a Duodecim qui 
testes vitae Iesu oculati fuerunt ...4 et primas etiam partes in ministerio 
verbi habuerunt ...5. 

Obiectum autem praedicationis in Ecclesia primitiva non erat tan­
tum « Christus fidei », sed etiam, immo praesertim, iuxta formulam e 
libro Actuum depromptam, « ea quae Iesu sunt » ...6, verba nempe et 
facta Iesu historici, et in concreto, ut ex diversis in libro Actuum 
servatis Petri contionibus constat, facta essentialia vitae Iesu, eius 
scil. baptismum, praedicationem, ministerium a Galilaea ad Ierusalem, 
miracula, passionem, mortem, resurrectionem, apparitiones, glorifica-
tionem ...7. 

In transmissione autem huius traditionis extra Ierusalem, magna, 
testante Paulo, exsistebat cura servandi continuitatem cum Duodecim 
Apostolis et cum communitate hierosolymitana ...8. Unde certi sumus 

nos cognitionem veré historicam habere circa facta et dicta essentialia 
vitae Iesu et praecipuos eius personalitatis characteres. 

Attamen — et ita transitus fit ad secundam nostrae expositionis 
partem — attamen, dico, evangelium órale et evangelia scripta, dum facta 
et dicta Iesu narrant, simul etiam verum eorum sensum eorumque ap-
plicationem ad vitam Ecclesiae ostendunt. Evangelia etenim in ipsa 
Ecclesia efformata sunt. Scopus evangelii oralis, e quo evangelia scripta 
exorta sunt, non erat mere historicus sed simul religiosus; non inten-
debat enim nuda facta et verba Iesu ad modum chronicorum proponere, 
sed in his proponendis simul9 veram eorum significationem ac vim reli-
giosam in vita credentium ostendere™ Procedendo tali modo Ecclesia, 
sub ductu Spiritus Veritatis, ipsius Christi mentem fideliter servabat. 
Nonne Dominus ipse dixerat: « verba quae ego locutus sum vobis, 
spiritus et vita sunt» et alibi: « spiritus veritatis docebit vos 
omnem veritatem » ...12. Quapropter ipsis gloriosis Christi eventibus 
instructi et lumine Spiritus veritatis edocti, praecones Evangelii audito-
ribus suis eam pleniorem mysterii Christi intelligentiam tradiderunt, 
quam Dominus ipse eis pro tempore post suam resurrectionem pro­
miserat. 

Et quod apostoli, ut Evangelii praecones, fecerunt, hoc etiam evan-
gelistae qui, Spiritu Sancto inspirante, vivam Evangelii vocem scriptis 
mandaverunt. Patet enim ex examine eorum operum, unumquemque 
auctorum sacrorum, in exarando suo evangelio, propriam intentionem 
et modum componendi habuisse et peculiares laeti nuntii evangelici 
aspectus theologicos in lucem poneré. « Hagiographi », ita expressis 
verbis Instructio Commissionis de studiis biblicis, « hagiographi ex eis 
quae acceperunt, ea potissimum seligerunt quae variis condicionibus 
fidelium et fini a se intento accommodata erant, eademque eo modo 
narrabant qui eisdem condicionibus eidemque fini congruebat » ...13. 
Revelatio, ut omnes scimus, non fuit completa ante finem aetatis apo­
stolicae; cur ergo evangelia scripta excludenda essent ab illa activitate 
Spiritus Sancti, quam Dominus promiserat et qua Paraclitus christia-
nam revelationem explicat, modo adhuc ampliori et magis explicito 
quam Iesus ipse fecerat, eamque ad Ecclesiae necessitates applicat? 

Concludo.14 Evangelia eo sensu quo scripta sunt interpretari opor-
tet. Vera sunt ergo, ratione inerrantiae, ea omnia quae hagiographus 
reapse affirmat ideoque intendit atque eo sensu quo eadem affirmat. 
Exegetarum erit, ut textus schematis nostri sub n. 12 oprime suggerit, 
exegetarum erit, dico, sub ductu magisterii Ecclesiae, accurate indagare 
quid Evangelistae, dictum vel factum dominicum hoc vel illo modo 

narrando vel certo in contextu ponendo, intenderint, huius vel illius 
quandoque peculiaris et liberioris evangelistarum modi loquendi indo-
lem, rationes et limites circumscribere et singulorum sic dictorum lit-
terarum generum leges et species ...15. 

Moderator: Exc.me Domine, doleo tempus tuum exhaustum esse. 

Orator: Gratias. 

In textu scripto tradito: 1 philosophicis. 2 (die 14 maii 1964). 
3 {A.A.S., 31 aug. 1964, p. 715). 4 (cf.Lc. 1, 2 ; Act. 1, 21 s.; 10, 41 ; 
Hebr. 2, 3). 5 (cf. Act. 2, 42; cf. 6, 2. 4) . 6 (Act. 18, 25) . 7 (Act. 
2, 22-36; 3, 13-15; 10, 37-41). 8 (cf. Gal. 2, 2; 1 Cor. 11, 23 ; 15, 3. 11; 
1 Tim. 6, 20) . 9 deest. 1 0 ostendebat. 1 1 (lo. 6, 63). 1 2 (lo. 
16, 13) et alibi adhuc: « file vos docebit omnia et suggeret vobis omnia quae-
cumque dixero vobis » (lo. 14, 26) . 1 3 (A.A.S., 31 aug. 1964, p. 715). 
1 4 Conclusio. 1 5 semper profundáis et melius investigare. Sic genuinam ve­
ritatem Evangeliorum plene tuebuntur et, etiam principiis theologicis in textibus 
interpretandis innixi, vivam Evangelii vocem suo modo in Ecclesia resonare fa-
cient, et per Ecclesiam in mundo. 

Textus additus: 

Unum verbum addere vellem de evangelio infantiae. Commissio doctrinalis 
consulto hoc problema non tractavit, sequendo hac in re modum agendi ipsius 
Commissionis de studiis biblicis in sua instructione « Sancta Mater Ecclesia». 
ínter auctores catholicos nullus sane invenitur qui rite intellectam veritatem 
historicam primorum capitulorum evangeliorum Matthaei et Lucae in dubium 
revocat. Pro ipsis etiam valet quod in schemate nostro, sub n. 19, pag. 38, 
linn. 23 et 24 affirmatur, evangelia nempe nobis vera et sincera de Iesu com-
municare. Brevitas textus conciliaris exigit quod non ultro principia generalia 
progrediatur; multa alia dicenda essent si characterem proprium singularum 
Evangelii partium et in specie generis historici specifici evangelii infantiae accu-
ratius determinare vellet. Ipsa etiam evangelia infantiae, iuxta fere omnes exe-
getas catholicos hodiernos, iuxta leges, quae his capitibus propriae sunt, com-
posita fuerunt. Ostendere intendunt Deum voluntatem suam salvificam modo 
mirabili in Iesu Nazareno, Messia exspectato et Dei Filio, reapse exsecutam esse: 
quae expositio theologica connectitur cum demonstratione, in qua auctores pro-
bant in eventibus nativitatis Iesu Scripturas adimpleri. Ad perficiendum hoc pri-
marium eorum intentum, auctores recurrunt ad narrationem eventuum realium 
et historicorum, quos tamen et insimul praesentant sub forma loquendi, quae 
ipsis factis et fini ab auctoribus intento convenit. Exegetarum est in intentionem 
propriam uniuscuiusque Evangelii infantiae indagare et exinde normam ad diiu-
dicandam eorum veritatem deducere. 

Concilium ipsum in tales quaestiones evidenter intrare non potest, eo magis 
quod hoc problema, ad particularia saltem quod attinet, nec inter ipsos peritos 
catholicos ad suam maturitatem pervenit. 



C O N G R E G A T I O G E N E R A L I S X C I V 321 

Sufficienter autem dictum est in schemate materiam evangelicam non esse 
puram et simplicem creationem alicuius communitatis anonymae sed fundari in 
memoriis et testimoniis illorum qui « inde ab initio ipsi viderunt et ministri 
sermonis fuerunt » (Le. 1, 2) . 

Secretarius generalis: Communico Patribus tristem nuntium mortis 
piissimae rev.mi P. Ioannis B. Janssens, praepositi generalis S.I. Paucis 
momentis antequam obiret, gaudio perfusus est visitationis Summi Pon-
tificis. Ipsius anima in gaudio patriae nobis adsit nostrosque adspiret 
labores. Recitemus de pro fundís. 

Em.mus P. D. EUGENIUS card. T I S S E R A N T : De profundis clamavi 
ad te, Domine... (alternatim cum Patribus). 

14 

E X C . M U S P. D. IOSEPH CORDEIRO 
Archiepiscopus Karachiensis 

Venerabiles Patres conciliares, 

Haec mea interventio respicit solummodo cap. V. Hoc caput mihi 
in genere placet, praesertim quia1 sese praebet tamquam thesaurum 
scientiae hodiernae et sapientiae antiquae de re biblica. Melioraretur 
tamen, ni fallor, si textus noster includeret emendationes sequentes, 
quas audeo proponere. 

1. In pag. 38, linn. 13-22, liceat mihi suggerere, ut iam dictum 
est optime ab exc.mo Schick,1 ut textus noster praebeat eandem mate­
riam et utatur eisdem verbis quae inveniuntur in litteris recenter editis 
a Commissione Biblica. Quae litterae explanant quomodo apostoli ipsi 
in praedicando, docendo, et formando liturgiam christianam interpretati 
sunt verba et gesta Christi, prout necessitates auditorum postulabant. 
Evangelistae autem hac materia ore vel scripto tradita utebantur, — et 
incipit citatio ipsius litterae 3 — « quaedam e multis traditis selegentes, 
quaedam in synthesim redigentes, quaedam ad statum ecelesiarum at-
tendendo explanantes ». 

Sub luce huius expositionis magistralis a Commissione Biblica factae, 
oportet textus noster clarificetur in duobus locis: 

a) In linn. 13-17, latius explicetur activitas apostolorum in for­
mando materiam qua postea evangelistae utebantur in scribendo evan­
gelia. 

b) In linn. 21-22, textus schematis corrigi debet inserendo ver-
21 

bum « explanantes », quod forsan per casum omissum 4 est, ut sensus 
genuinus habeatur. Ergo hae lineae legi debent: « Quaedam explanando 
ad statum ecclesiarum attendendo ». 

2. In eadem par. 19, in linn. 23-24, propono ut accipiamus 5 for­
mam prioris textus, et ideo 6 omittamus totam phrasim « ut non ficta, ex 
creatrici potentia primaevae communitatis promanantia ». Et liceat mihi 
rationes exprimere. 

Quia haec phrasis redolet sententia Rudolfi Bultmann, credo quod 
finis huius phrasis sit condemnatio erroris scholae Criticae Formarum ...7, 
tamquam propositi in modo extremo ab eius primis auctoribus. Sed 
omnes nos scimus quod hodie etiam multi discipuli ipsius Bultmann 
agnoverunt falsitatem huius doctrinae tum in eius principiis tum in eius 
conclusionibus. Hodie ergo forma primaeva et extrema doctrinae Bult­
mann mortua est, etiam apud eius discípulos qui reformaverunt hanc 
doctrinam edentes in lucem novum systema Criticae Redactionis ...8. 
Quare ergo introducuntur in textu nostro verba quae sese referunt ad 
systema de quo post quinquaginta annos remanebit sola memoria? 
Schema conciliare autem manet per saecula; ideo oportet sit liberum 
ab allusionibus nimis coniunctis cum nostra aetate. 

Verum est quod nos debemus confirmare, et quidem strenue,9 in 
textu nostro valorem historicum verborum et gestorum Christi sicut in 
evangeliis proponuntur. Sed, ni fallor, hic finis bene attingitur si nos, 
sicut in textu priore, tueamur valorem historicum evangeliorum per 
phrasim modo positivo et magis lato enucleatam. Mihi videtur ergo 
melius esset ad textum priorem rediré vel, si vultis, remeare 10! 

Textus ergo noster legatur, in linn. 17-24: « Auctores autem sacri 
quattuor Evangelia conscripserunt quaedam e multis vel ore vel iam 
scripto traditis selegendo, quaedam in synthesim redigendo, quaedam 
cum attentione ad statum ecclesiarum explanando, formam praeconii 
retinendo, ita semper ut vera et sincera de Iesu nobis communicarent ». 

3. In pag. 38, linn. 35-36, liceat mihi exprimere magnum meum 
dolorem videndo totas epístolas Novi Testamenti coniunctas sub illa 
phrasi brevissima 1 1: « alia scripta apostólica ». Haec abbreviatio indigna 
videtur magnitudinis et momenti epistolarum Novi Testamenti. Dum 
in paragrapho priore (19) tractamus longius de Evangeliis, in hoc loco 
tamen (par. 20) quasi cum festinatione 1 2 nos expedimus de epistolis 
in una párvula 13 phrasi. Quid de doctrina S. Pauli, praecellentis theologi 
Novi Testamenti? Verum est Evangelia praebere facta oeconomiae sa­
lutis et opus Dei salvificum in eius Filio patratum. Quod opus tamen il-
luminatur et explana tur speciatim in epistolis S. Pauli. Ideo humiliter 

peto ut haec paragraphus amplificetur ad recolendum ómnibus christia­
nis valorem perennem et momentum máximum doctrinae S. Pauli Apo­
stoli Gentium. Dixi. 

In textu scripto tradito: 1 Hoc caput de Novo Testamento perpulchrum est 
et. 2 deest. 3 deest. 4 lapsum. 5 sequentes. 6 deest. 
7 (Formkritik vel Formgeschichte). 8 (Redaktionskritik vel Redaktionsge-
schichte). 9 deest. 1 0 deest. 1 1 parvissima. 1 2 deest. 1 3 par-
vissima. 

15 

E X C . M U S P. D. EMMANUEL DEL ROSARIO 
E pisco pus Malolosinus 

Venerabiles Patres, 

..} Caput ...2 schematis constitutionis de divina revelatione placet. 
Unam tantum emendationem vellem proponere, scil.: ut in n. 20, pag. 39, 
lin. 3, loco locutionis « Consummatio gloriosa revelatur » ...3, legatur: 
« consummatio gloriosa in spe funda tur », vel quid simile. Accedit dú­
plex ratio mutationis propositae: 

1. Forma litteraria Apocalypseos non est « revelare » sed ánimos 
erigere et excitare. Liber Apocalypsis revelationem proprie suam non 
habet, sed ex prophetis multa repetit, eaque applicat ad Christum et ad 
christifideles, eodem modo ac apocalypses iudaicae fecerunt relate ad 
Iudaeos. 

2. Ratio pastoralis: perplures christiani librum Apocalypsis ut « li-
brum somniorum » habent, quatenus revelationes futuras continere de-
beret, quas tamen non habet (saltem nullas continet quas non scimus 
ex alus libris Novi Testamenti). 

Ad cap. VI. Sub n. 24, pag. 45, lin. 1, verba « Scripto et tradito » 
sunt adhuc ambigua (cf. Relationem...4, pag. 48 ss.). Per hunc modum 
loquendi ambiguitatem tollere intendit; attamen ambiguitas remanet. 
Locutio « scripto et tradito » vultne significare « verbo Dei revelato 
scripto et verbo Dei revelato tradito », ac proinde referenda est ad 
Scripturam et traditionem? Si ita est, quomodo theologia agere potest 
de traditione, cum sit quaestio vexata de contento obiectivo traditionis 
(vide pag. 19, par. 3 . . . 5 ) . Si traditio est traditio apostólica et haec 
significat vitam Ecclesiae, quomodo theologus concrete et practice « ve­
ritates » traditionis invenire potest? Quomodo distinguere potest inter 
traditionem, quae est apostólica, et traditionalismum, qui expurgandus 
est, prout Ecclesiam perturbans et confusionem seminans? ...6. 

In relatione de singulis numeris, pag. 19, dicitur: « Censuit sub­
commissio iis tantum postulatis attendere, quorum obiectum in pacifica 
possessione videbantur; ab illis e contra abstinere, quae vexatam quae­
stionem de contento obiectivo traditionis comparative ad Scripturam 
denuo excitarent ». Si non scitur quid obiective contineatur in tradi­
tione, ad quid se refert vox « traditio »? Mihi videtur vox « traditio » 
esse conceptus fundamentalis adhuc ambiguus in theologia et persaepe 
adhibetur, ut ita dicam, « ad revelandas compages ossium in cubiculo 
Ecclesiae », vel anglice loquendo "to explain away the skeletons in 
the closet of the Church". 

Sed si definido descriptiva traditionis in n. 9, pag. 16, serio su-
menda est, tune vox « traditio » semper habere debet sibi adiectam vocem 
« apostolicam », ut distinguatur ab aliis traditionibus, quae in Ecclesia 
abundant. (Sicut in locutione « Sacra Scriptura » vox « sacra » eam 
distinguit ab aliis scripturis). 

Brevitatis causa, ne abutar patientia vestra et ne jame pereamus, 
cetera secretariatui tradam? Dixi. 

In textu scripto tradito: 1 Loquor nomine nonnullorum episcoporum in In-
sulis Philippinis. 2 V. 3 (C). 4 de n. 24 B. 5 et pag. 63 par. 4. 
6 Si in praxi norma non habetur, quinam est valor traditionis in theologia? 
7 Tune si traditio sumitur ad significandam traditionem apostolicam, clarior nobis 
apparet hodie mutua relatio inter Scripturam Sacram et traditionem apostolicam: 
única norma authenticitatis traditionis apostolicae (i. e. norma contra devia-
tiones) est Scriptura; et única norma pro authentice interpretandis S. Scrip­
turis est traditio apostólica; et única auctoritas, quae modo infallibili applicat 
istas normas est magisterium (Probatio huius desumitur tum ex Scriptura tum 
ex traditione). Conclusio: In hoc schemate constitutionis de divina revelatione, 
quotiescumque mentio fit de « sacra traditione » humiliter propono ut loco vocis 
« sacra » legatur « apostólica ». 

Moderator: Próxima congregatio generalis erit crastina die, hora 
nona. 

Em.mus P. D. EUGENIUS card. T I S S E R A N T : Reponatur Sacrosanctum 
Evangelium. 


